
– Бітімгер болу – бейбітшіліктің елшісі 
болу деген сөз. Бұл – үлкен абырой 
әрі зор жауапкершілік, нағыз ержүрек 
жауынгерлердің қолынан келетін іс. 
Баршаңызға шынайы ризашылығымды 
білдіремін. Қазір әлемдегі жағдай 
аса күрделі екенін білесіздер. Түрлі 
қақтығыстар болып жатыр. Өкінішке 
қарай, оның бәрін келіссөз арқылы 
шешу мүмкін болмай тұр. Мұндай кез-

де бітімгерлік миссиялары айрықша рөл 
атқарады. Қазақстан – бейбіт ел. Біз 
әлемде тұрақтылық орнатуды көздейтін 
барлық бастаманы қолдаймыз, – деді 
Жоғарғы Бас қолбасшы.

Президенттің айтуынша, еліміздің 
қарулы күштері 2014 жылдан бері Біріккен 
Ұлттар Ұйымының бітімгерлік қызметіне өз 
үлесін қосып келеді. 80 азамат байқаушы 
және штаб офицері ретінде бірнеше 
миссияға атсалысып, 700-ге жуық әскери 

қызметші БҰҰ-ның арнайы операция-

ларына қатысқан. Мемлекет басшысы 
олардың ішінде Әлия мен Мәншүктің, 
Хиуаздың жолын жалғаған жаужүрек ару-

лар да бар екенін атап өтті.
Қасым-Жомарт Тоқаев көптеген 

ел бітімгерлік күштерге қосылуға 
ұмтылатынына, бірақ бәріне бірдей сенім 
артыла бермейтініне назар аударды. 
Қазақстанға осындай мүмкіндік беріліп 
отырғанын, бұл ретте ұлттық армиямыз 
былтыр тағы бір тарихи қадам жасағанын 
айтты.

– Қазақстан алғаш рет бітімгерлік 
міндетін дербес орындауға кірісті. Го-

лан жоталарындағы операция аясын-

да Біріккен Ұлттар Ұйымымен қарым-
қатынасымыз мүлде жаңа деңгейге 
көтерілді. Біз толыққанды бітімгерлік 
күштері бар елдердің қатарына қосылдық. 
Қазақстан – осы салада мол тәжірибе 

жинақтаған Орталық Азиядағы бірден-бір 
мемлекет, – деді Президент.

Жоғарғы Бас қолбасшы сарбаздар-

ды маңызды миссияларға даярлау ісіне 
айрықша назар аударды. Оның айтуын-

ша, аз уақыт ішінде әскери қызметшілерді 
түрлі дағдыларға бейімдеп, оларды 
халықаралық стандарттарға сай құрал-
жабдықтармен түгел қамтамасыз ету үшін 
сапалы жұмыс атқарылды.

– Бұл әскеріміздің аса күрделі 
міндеттерді орындауға қабілетті екенін 
көрсетеді. Сіздер Сирия дағдарысының 
шешуші сәтінде ұтымды әрі батыл әрекет 
жасадыңыздар. Қазақстан армиясының 
кәсіби деңгейі жоғары екенін дәлелдеп 
бердіңіздер, – деді Мемлекет басшысы.

Қазір еліміздің 158 азаматы Африка 
және Таяу Шығыс аймағында бітімгерлік 
қызметте жүр. Болашақта Біріккен Ұлттар 
Ұйымы аясында өтіп жатқан басқа да 
миссияларға қатысуды жоспарлап отыр-

мыз. Осылайша, Қазақстан жер жүзіндегі 
бейбітшілік пен келісімді нығайтуға 
белсенді түрде атсалыса бермек.

– Қарулы күштер – еліміздің 
егемендігі мен тәуелсіздігінің басты 
тіректерінің бірі. Ең алдымен, сарбазда-

ры мен офицерлерінің рухы асқақ, кәсіби 

деңгейі жоғары, жауынгерлік машығы 
мінсіз, тәртіп пен тазалықты мүлтіксіз 
сақтайтын әскер қуатты болады. Армия 
– қайсарлыққа баулитын, жігерді жанитын 
нағыз мектеп. Сіздер азаматтық борыш 
пен әскери антқа адалдық танытып, шы-

найы патриотизмнің үлгісін көрсеттіңіздер. 
Мінсіз қызметтеріңіз өскелең ұрпаққа 
өнеге. Мемлекет басшысы ретінде мен 
қауіпсіздік және құқық қорғау саласы-

на әрдайым айрықша көңіл бөлемін. 
Жақында Ақордада арнаулы жасақтар 
арасындағы беделді халықаралық 
жарыстан жүлдемен оралған күштік 
құрылым қызметкерлерін марапаттадық. 
Жалпы, әскери бөлімдер мен күштік 
құрылымдардың беделі мен даярлық 
деңгейі едәуір өсті. Құқық қорғау және 
арнаулы органдар қылмыспен күресте, 
терроризм мен есірткі бизнесінің жолы-

на тосқауыл қоюда тиімділігін көрсетіп 
келеді. Алайда босаңсуға мүлде болмай-

ды. Алдымызда мемлекетіміздің қорғаныс 
қабілетін нығайту міндеті тұр, – деді Мем-

лекет басшысы.
Президент Қазақстан өмір сүруге 

қолайлы және қауіпсіз ел болуға тиіс деп 
санайды. Бұл үшін мемлекет тарапынан 
барлық қажетті шара қабылданып жатыр.

– «Заң мен тәртіп», отаншылдық пен 
жауапкершілік – әскери қызметшілерге 
ғана емес, еліміздің барлық азаматтары-

на ортақ аса маңызды құндылықтар. Осы 
жасампаз қасиеттер қоғамда жан-жақты 
дәріптелуге тиіс. Себебі біз қазір бәріміз 
бір ел болып Әділетті, Қауіпсіз және 
Қуатты Қазақстанды құрып жатырмыз, – 
деді Мемлекет басшысы.

Сөз соңында Қасым-Жомарт Тоқаев 
әскери қызметшілерге жауынгерлік 
міндеттерін мінсіз атқарғаны үшін 
тағы да алғыс айтып, оларға тілекші 
болған жақындары мен отбасыларына 
ризашылығын білдірді.

Бұдан кейін Мемлекет басшы-

сы әскери борышын үлгілі атқарғаны, 
Біріккен Ұлттар Ұйымының Голан 
жоталарындағы бітімгерлік миссиясын 
жүзеге асыру барысында көрсеткен ерлігі 
мен жанқиярлығы үшін бір топ әскери 
қызметшіні мемлекеттік наградалармен 
марапаттады.

Мемлекет басшысы Ұлттық бітімгерлік 
контингентінің әскери қызметшілерімен кездесті
Қасым-Жомарт Тоқаев Ұлттық бітімгерлік құрам сапында табы-

сты қызмет атқарып, халықаралық қауіпсіздікті нығайтуға зор үлес 
қосқан офицерлермен және сарбаздармен кездесті. Президент елімізге 
жүктелген жауапты міндетті жоғары деңгейде атқарып келген әскерилер 
ерлік пен батылдықтың озық үлгісін көрсеткенін, сол арқылы Ұлттық 
армиямыздың, тұтас мемлекетіміздің беделі көтерілгенін атап өтті.

Жетісу облысында Ұлы Отан 
соғысындағы Жеңістің 80 

жылдығын мерекелеу аясында 9 
мамырға дейін созылатын денсаулық 
айлығы басталды. Тегін медициналық 
тексерулер мен консультациялық-
диагностикалық көмек емханалар-
да да, үйде де ұйымдастырылуда. 
Дәрігерлердің мобильді бригадала-
ры аталған шарада 1500 астам тыл 
ардагерін қамтуды жоспарлап отыр, 
- деп хабарлайды Жетісу облысы 
әкімінің баспасөз қызметі.

Мәселен, жуырда құрамында хирург, 
терапевт және невропатолог маманда-

ры бар медициналық бригада Ескелді 
ауданы Жетісу ауылында тұратын тыл 

еңбеккері Балшекер Тайжановаға барды.
Жасы ұлғайғандықтан ардагер-

ге ауруханаға бару қиынға соғады. 
Сондықтан медицина қызметкерлері 
тұрақты түрде үйде көмек көрсетеді. «Біз 
ардагерге жылына бірнеше рет келіп 
тұрамыз. Ол үлгілі пациент, біздің айтқан 
ақыл-кеңестерімізді әрдайым уақтылы 
орындайды», - дейді Ескелді ауданының 
орталық аудандық ауруханасының 
меңгерушісі Саят Тікенбаев.

Айта кетсек, Балшекер Тайжанова 
– нағыз қарапайым еңбек адамы. Олар 
туралы ел Президенті: «Адал әрі табан-

ды еңбегімен табысқа жеткен адамдар 
қашанда құрметті, сыйлы болуы керек» 
деген болатын.  

Жас кезінде Балшекер апа қызылша 
алқабында жұмыс істеді. Кейін сауыншы 
болып, күніне 44 сиыр сауды, мал бақты. 
Лайықты демалысқа шыққаннан кейін ол 

туған ауданының дамуына, жастарды 
тәрбиелеуге үлес қосуын жалғастырды. 
Көп балалы ана жұбайымен бірге жеті 
бала тәрбиелеп өсірді. Қазір 22 немересі, 
44 шөбересі бар.

- Менің басты қағидатым – адал еңбек 
ету, сол арқылы лайықты өмір сүру. Тек 
сонда ғана біз адамгершілікті сақтап, 
ізгі қасиеттерді болашақ ұрпаққа жеткізе 
аламыз. Мемлекетіміздің бізге, қарттарға 
қамқор болғаны өте жақсы. Жылы сөзге, 
жайдары көңілге не жетсін, - деді ол.

Жалпы Жетісу облысында Жеңістің 
80 жылдығын мерекелеу аясында соғыс 
ардагерлеріне, мүгедектеріне, оларға 
теңестірілгендер мен тыл еңбеккерлеріне 
кешенді әлеуметтік қолдау көрсету 
көзделген.

- Биылғы жылы өңірде Жеңістің 
80 жылдығын мерекелеу құрметіне 
Ұлы Отан соғысының қатысушылары 

мен мүгедектеріне, сондай-ақ оларға 
теңестірілген 3 215 адамға біржолғы 
материалдық көмек көрсетуге 393,8 млн.
теңге бөлінді. Бұл ретте майдангерлер-

ге 5 млн. теңгеден төленетін болады. 
Жанқиярлық еңбегі үшін берілген награ-

далары бар тыл қызметкерлеріне 100 
мың теңгеден төленеді. Материалдық 
қолдаудан басқа ҰОС қатысушылары 
мен мүгедектері үшін коммуналдық 
шығындарға ай сайынғы өтемақы 
түрінде жеңілдіктер беріледі, ардагер-

лер техникалық оңалту құралдарымен 
қамтамасыз етіледі, сондай-ақ жылы-

на бір рет тегін санаторлық-курорттық 
жолдамалар алады. Атап айтқанда, 
биыл өңірде 243 ардагерге санаторлық-
курорттық емделуге 50 млн. теңге 
бөлінді, - деді облыстық жұмыспен 
қамтуды үйлестіру және әлеуметтік 
бағдарламалар басқармасының басшы-

сы Ермек Мизамбаев.
Жалпы Жетісу облысында Ұлы Отан 

соғысына тікелей қатысушы 2 арда-

гер бар. Олар Төлеубай Чектыбаев пен 
Ысқақ Құсайынов, ардагерлер бүгінде 
100 жастан асты. Сол сияқты 1598 тыл 
еңбеккерлері тұрады.

 Жетісу облысы әкімінің 
баспасөз қызметі.

Денсаулық айлығы аясында 
1500-ден астам тыл ардагеріне 

дәрігерлер барады

Өткен онжылдықта Ассамблея 
азаматтық қоғамның маңызды инсти-
тутына айналғанын атап өткен Бейбіт 
Исабаев ҚХА жүзеге асырылған, 
әлеуметтік мәселелерді шешуге 
бағытталған жобаларға тоқталды.

– Өткен жылдан бері өңірде «Жо-
март жан» қайырымдылық орталығы 
жұмыс істеп келеді. «Қайырымдылық 
керуені» және «Мектепке жол» 
қайырымдылық акциялары аясында 
облыста аз қамтылған және көп бала-
лы 7 мыңнан астам отбасыға 30 млн. 
теңгеге көмек көрсетілді. Ал Қаратал 
ауданында өткен жылдың қазан айы-
нан бастап кореялық этномәдени 
орталығының, корейлер облыстық 
қауымдастығының және «Диаспо-
ра мұрасы» республикалық қорының 
қолдауымен 70 тұрғын үй табиғи газға 
тегін қосылды. Онда аз қамтылған отба-
сылар, қарттар мен жалғызбасты ана-
лар тұрады. Іскер әйелдер кеңесімен 
және меценаттармен бірлесіп 
облыстық «Айналайын» балалар 
үйінің тәрбиеленушілерін, қиын өмірлік 
жағдайға тап болған Аналар үйіндегі, 
дағдарыс орталықтарындағы әйелдерді 
қамқорлыққа алу бойынша жүйелі 
жұмыс жүргізілуде. Екінші дүниежүзілік 
соғысына қатысқан ардагерлер мен тыл 
еңбеккерлеріне тұрақты түрде көмек 

көрсетіледі. Мұндай жұмыс Ассамблея 
өңірдің тұрғындарына қолдау көрсете 
отырып, бірлік пен келісімді нығайтуға 
сөзбен емес, іспен үлес қосатынын 
көрсетеді, – деді аймақ басшысы.

Кеңес отырысында сөз сөйлеген 
Жетісу университетінің ректоры Ермек 
Бүрібаев, облыстық Қазақстан халқы 
Ассамблеясының қоғамдық орынба-
сары, «Облыстық орыс орталығының» 
төрайымы Лариса Котельникова және 
Ассамблеяның жастар қанатының 
өкілдері Екатерина Подгорнова мен 
Молутжан Тохтахунов атқарылған 
жұмыстар туралы айтып, ҚХА-ның 30 
жылдығы аясында жоспарланған іс-
шараларды жан-жақты талқылады. 
Атап айтқанда, «Ассамблея жаста-
ры» Талдықорған қаласындағы Тіл 
сарайының жанындағы көпқабатты 
үйлердің қабырғасына мерейтойлық 
датаға арналған қабырға суретінің 
эскизін дайындап, 30 жылдық ая-

сында түсірілетін көркем фильмнің 
түсірілімі және тарихи кітап басып 
шығару жұмыстары жүргізілуде. 
Бұл ретте облыстың ҚХА мүшелері 
мен этномәдени бірлестіктері осы 
үдерістердің барлығына белсене атса-
лысуда.

Жиынды қорытындылаған об-
лыс әкімі Бейбіт Исабаев облыстық 
Ассамблея мен жергілікті атқарушы 
органдардың тығыз ынтымақтастығы 
көптеген маңызды міндетті шешуге 
мүмкіндік беріп отырғанын айта келе, 
өңірдің әлеуметтік-экономикалық 
дамуының негізгі бағыттарына қысқаша 
тоқталды.

– Жетісу өңірі құрылғалы бері 
өңірді газдандыру, тұрғын үй, мек-
теп, денсаулық  сақтау  нысаны, 
ветеринарлық стансы салу, жалпы 
инфрақұрылымды дамыту мәселе-
лерінде айтарлықтай жетістіктерге 
қол жеткізілді. Қазір алдымызда 

Бірлік к‰ніне орай Ќазақстан 
халқы Ассамблеясыныњ 

аллеясы ашылады

Жетісу облысында өңір басшысы Бейбіт 
Исабаевтың төрағалығымен Қазақстан 

халқы Ассамблеясының облыстық Кеңесінің 
отырысы өтті. Кеңес отырысында Қазақстан 
халқы Ассамблеясының алдағы XXXIV сес-
сиясына қатысу мәселелері, ҚХА-ның 30 
жылдығы аясында өңірде өткізілетін іс-
шаралар жоспары талқыланды. Облыс әкімі 
Бірлік күні қарсаңында «Бірлік жүгірісі» спорттық 
жүгіру, Қазақстан халқы Ассамблеясының аллеясының ашылуын 
тілге тиек етті, – деп хабарлайды Жетісу облысы әкімінің баспасөз 
қызметі.

қаржыландыру көздері анықталған 
аймақтың алдағы 2-3 жылға арналған 
әлеуметтік-экономикалық дамуының 
нақты жоспары бар. Мемлекет бас-
шысы атап көрсеткендей, халықтың 
назарын ұзақ мерзімді жоспарлардан 
қарағанда нақты мәселелерді шешу-
ге бағыттауымыз қажет. Қазақстан 
халқы Ассамблеясы қызмет еткен 
жылдар ішінде қоғамдық келісімді, 
бірлік пен тұрақтылықты сақтау 
мәселелерінде ғана емес, әлеуметтік 
маңызы бар мәселелерді шешуде 
де өзінің тиімділігін айқын көрсететін 
өмірлік маңызды институтқа айнал-
ды. Қазақстан халқы Ассамблеясының 
ХХХІV сессиясына белсенді қатысу 
арқылы облыстық Қазақстан халқы ас-
самблеясы мен облыстағы этномәдени 
орталықтардың өкілдері алдағы 
уақытта да өңірдің дамуына елеулі үлес 
қосатынына сенімдімін, – деді аймақ 
басшысы  Б.Исабаев.

Жиын соңында этномәдени 
орталықтардың бір топ өкіліне, қоғам 
қайраткерлеріне, еңбек ардагерлеріне, 
жас көшбасшыларға «Қазақстан халқы 
Ассамблеясына 30 жыл» мерекелік ме-
дальдары табыс етілді.

Жетісу облысы әкімінің 
баспасөз қызметі.

Жетісу облысы әкімінің орынбасары Əсет Қанағатов 
Тәжікстан Республикасының Қазақстандағы елшілігінің сау-
да өкілі Олимджон Ашурзодамен кездесті. Басқосуда қос тарап 
екіжақты экономикалық және инвестициялық ынтымақтастық 
мүмкіндіктерін талқылады, – деп хабарлайды Жетісу облысы 
әкімінің баспасөз қызметі.

Кездесу барысында Ә. Қанағатов аймақтың инвестициялық әлеуетіне кеңінен 
тоқталды. Атап айтсақ, ауылшаруашылығы, өнеркәсіп, логистика және транзит сала-
ларына, «Қорғас – Шығыс қақпасы» еркін экономикалық аймағының мүмкіндіктеріне 
баса назар аударды. Сондай-ақ облыс әкімінің орынбасары екінші жартыжылдықта 
Жетісу өңірінде бизнес-форум өтетінін мәлімдеп, оған Тәжікстанның іскер топ өкілдерін 
қатысуға шақырды.

Өз  кезегінде Олимджон Ашурзода екіжақты ынтымақтастықтың ықтимал 
бағыттарына тоқталып, аймақтың экспорттық әлеуеті туралы бірқатар сұрақтар 
қойды. Атап айтсақ, тәжік кәсіпкерлерінің аймақтағы зауыттармен тікелей келісімшарт 
жасасу мүмкіндігіне қызығушылық танытты. Сондай-ақ, Жетісуда шекаралық 
ынтымақтастықтың орасан зор әлеуеті бар екенін тілге тиек етіп, бұл бағыттағы қарым-
қатынастарды дамытуға қызығушылық танытты.

Кездесу соңында әлеуетті инвесторлар мен іскер серіктестерді табуға бағытталған 
бірлескен іс-шараларды өткізу туралы ұсыныстарды қолдап, сауда-экономикалық бай-
ланыстарды кеңейтуге дайын екендігін жеткізді.

Айта кетейік, Жетісу облысы мен Тәжікстанның сыртқы сауда айналымы 2024 жылы 
8,3 млн. АҚШ долларын құрады.

Жетісу облысы әкімінің баспасөз қызметі.

Жетiсу облысы Тəжiкстанмен 
ынтымаќтастыќты кењейтуде

Энергетикалық қауіпсіздік – қазіргі әлемдегі ең маңызды мәселелердің бірі. Әр 
мемлекеттің тұрақты дамуы мен экономикалық өсуі энергия ресурстарымен тікелей 
байланысты. Сондықтан энергетикалық қауіпсіздік дегеніміз – елдің энергия көздеріне 
тұрақты қолжетімділігі мен энергия ресурстарын қауіпсіз және тиімді пайдалану 
мүмкіндігі.

Энергетикалық қауіпсіздіктің басты мақсаты – мемлекетті энергия тапшылығынан 
қорғау, сыртқы тәуелділікті азайту және халықты үздіксіз энергиямен қамтамасыз 
ету. Энергетикалық қауіпсіздікке әсер ететін факторлар өте көп. Мысалы, табиғи 
ресурстардың таусылуы, энергия бағасының өсуі, геосаяси дағдарыстар, табиғи апат-
тар және кибершабуылдар.

Қазіргі таңда әлем елдері энергетикалық қауіпсіздікті қамтамасыз ету үшін түрлі ша-
ралар қолданып жатыр. Ең маңызды бағыттардың бірі – балама және жаңартылатын 
энергия көздерін дамыту. Бұл күн энергиясы, жел энергиясы, су энергиясы және био-
масса арқылы энергия өндіруді қамтиды. Сонымен қатар энергияны үнемдеу және 
тиімді пайдалану да үлкен рөл атқарады.

Қорытындылай келе, энергетикалық қауіпсіздік – әр елдің тәуелсіздігі мен тұрақты 
дамуының кепілі. Ол үшін энергия көздерін әртараптандыру, жаңартылатын энергияны 
дамыту және энергия тиімділігін арттыру маңызды. Болашақ энергиясы – қауіпсіз әрі 
экологиялық таза энергия болуға тиіс.

К. ҚАЛИЕВА,
аудандық Аналар кеңесінің төрайымы.

Ењ мањызды мəселе

«Дені саудың – жаны сау» — халқымыздың денсаулыққа ерекше мән бергенін 
білдіретін дана сөз. Адам денсаулығы мықты болса, өмірге деген құлшынысы, көңіл-
күйі де жоғары болады. Ал денсаулықты сақтаудың басты жолы — салауатты өмір 
салтын ұстану.

Дұрыс тамақтану, спортпен шұғылдану, таза ауада серуендеу, зиянды әдеттерден 
аулақ болу — міне, осының бәрі денсаулықтың кепілі. Аурудың алдын алу — оны ем-
деуден әлдеқайда тиімді. Сол себепті әр адам өз денсаулығына жауапкершілікпен 
қарауы керек.

Жас ұрпақ үшін салауатты өмір салтын бала кезінен қалыптастыру маңызды. 
Мектептерде дене шынықтыру сабақтары, спорттық жарыстар, салауатты өмір сал-
тын насихаттайтын іс-шаралар осы мақсатта ұйымдастырылады.

Қорытындылай келе, дені сау адам ғана елге де, отбасына да пайдалы бола 
алады. Сондықтан «Дені саудың – жаны сау» деген сөз әрдайым жадымызда болуы 
керек.

Ж. МҰҚАШЕВ,
Сарқан ауданының Құрметті азаматы.

Денi саудыњ – жаны сау

С  10 апреля до конца 2025 года 
в Сарканском районе проводится 
акция, по выкупу у населения неза-
конно хранящихся огнестрельного 
оружии, боеприпасов и взрывча-
тых вешеств в рамках Постановле-
нии Правительства Республики Ка-
захстан «Об утверждении Правил 
добровольной возмездной сдачи 
гражданами незаконно хранящих-
ся огнестрельного оружия боепри-
пасов и взрывчатых веществ»

ПОРЯДОК ВЫПЛАТЫ ВОЗНАГРАЖ-
ДЕНИЙ:

Гражданам, сдавшим незаконно хра-
нящееся у них огнестрельное оружие, 
боеприпасы, взрывчатые вещества, 
установливается вознаграждение в раз-
мере следующих месячных расчетных 
показателей, установленных Законом РК 
о государственном бюджете на соответ-
ствующий год: до стократного месяч-
ного расчетного показателя за каждую 
единицу огнестрельного автоматического 
нарезного оружия; до пятидесятикрат-
ного месячного расчетного показателя 

за каждую единицу огнестрельного нарез-
ного длиноствольного оружия (винтовки, 
карабины); до сорокократного месяч-
ного расчетного показателя за каждую 
единицу огнестрельного нарезного корот-
коствольного оружия (пистолеты, револь-
веры); до тридцатикратного месячного 
расчетного показателя за каждую еди-
ницу огнестрельного гладкоствольного 
оружия; до десятикратного месячного 
расчетного показателя за каждую еди-
ницу травматического пистолета, револь-
вера; до семикратного месячного рас-
четного показателя за каждую гранату, 
мину, взрывчатое устройство и артилле-
рийского снаряда; до шестикратного ме-
сячного расчетного показателя за каж-
дые 1000 грамм взрывчатых веществ; до 
одной тридцат пятой месячного рас-
четного показателя за каждую единицу 
патронов к нарезному оружию.   

За дополнительной информаци-
ей обращатся по телефону: рабочий 
2-12-24,  сот:87055995081. 

► Кішкентай балаларды қараусыз қалдырмаңыз. Тіпті шұғыл түрде көшеге шығу 
керек болса да, көршілеріңізден балаларыңызға қарауларын сұраңыз. Сондай-ақ, 
кішкентай балаларды үлкен балалардың қамқорлығына ұзақ қалдыруға БОЛМАЙ-
ДЫ. Балалардың қауіпсіздігін қамтамасыз ету бұл АТА-АНАЛАРДЫҢ міндеті.

► Бала терезенің алдына шыға алмауы үшін жиһаздың барлық түрін терезеден 
алыстатыңыз.

► Терезе торларға (москитные сетки) сенбеңіз! Олар құлаудан қорғауға 
арналмаған.

►Терезелерге балаға бірнеше сантиметрден астам терезені ашуға мүмкіндік 
бермейтін арнайы бекіткіштерді, балалар құлпын қойыңыз.

► Ашық терезенің жанында болу қаупі туралы балалармен әңгімелесіңіз.
► Егер бекіткіш құрылғыны орнатуға мүмкіндік болмаса, терезенің тұтқасын 

қажеттілігіне қарай пайдалана отырып ашыңыз.

Ə.ҚАБДЕШОВ,
Сарқан ауданы Төтенше жағдайлар бөлімі аға инженері, 

азаматтық қорғау аға лейтенанты. 

Парктер шеруі – халықаралық деңгейде жыл сайын табиғатты қорғау мақсатында 
өткізілетін акция. Жыл сайын өткізіліп келе жатқан табиғатты қорғау акциясы жас 
ұрпақ буынды табиғатты сүюге, аялауға, көз қарашығындай сақтауға, экологиялық 
мәселелерге оң көзқараспен қарап табиғат тазалығын сақтауға ықпал ететін акция. 
Жастарымызды Жерін қадірлеп, табиғатын қорғай білуге баулу үшін, халқымыз табиғат 
қорғаудан хабардар болып, ат салысуы үшін елімізде «Парктер шеруі» акциясы жылма-
жыл өткізілуде.

«Жоңғар Алатауы мемлекеттік ұлттық табиғи паркі» «Парктер шеруі» акциясын 
2011 жылдан бастап, өткізіп келеді. Акция барысында көптеген іс-шаралар өткізіледі. 

Біздің елімізде «Парктер шеруі» акциясы мектеп оқушылары мен жасөспірімдерді 
отансүйгіштік пен табиғатты аялауға баулуда, туған өлкесіне жанашырлықпен қарауға 
тәрбиелеуде үлкен маңызға ие.

3 сәуір күні «Жоңғар-Алатауы мемлекеттік ұлттық табиғи паркі» республикалық 
мемлекеттік мекемесінің «Парктер шеруі - 2025» халықаралық табиғатты қорғау 
акциясының ашылу салтанаты өтті. Іс-шара барысында парк қызметкерлері, колледж 
студенттері мен мектеп оқушыларының қатысуымен орталық «Жастар» паркінен «Таза 
болса табиғат, аман болар адамзат» атты ұранымен шеру бастау алып, парктің бас 
ғимаратында мерекелік концерт өткізілді.

Аталған іс-шараға Сарқан ауданы әкімдігі, «Жетісу жастары», «Жетісу» теле-
арнасы, Сарқан аудандық газеті, Сарқан көпсалалы колледжінің студенттері мен 
еріктілері, Ақын Сара, Ы.Алтынсарин, Бірлік, Екіаша, Аманбөктер, Теректі атындағы 
орта мектептері, Абай, №1 мектеп гимназиялары және Сарқан қаласының балалар 
шығармашылық үйінің оқушылары қатысып, өз үлестерін қосты. Іс-шараға 300 адам 
қатысып, парк аумағына 50 түп қарағай көшеттері отырғызылды. 

А.ШАТЫРБАЕВА,
«Жоңғар Алатауы МҰТП» РММ экологиялық ағарту инженері. 

На заседании Совета по выявлению и устранению барьеров, действующего при 
Департаменте Агентства по защите и развитию конкуренции РК по Жетысуской обла-
сти, рассмотрены административные барьеры в сфере пассажирских перевозок.

Участники заседания обсудили порядок проведения конкурсов на право обслужи-
вания маршрутов регулярных внутриреспубликанских автомобильных перевозок пас-
сажиров и багажа. В целях повышения прозрачности и снижения административной 
нагрузки были предложены меры по упрощению конкурсных процедур — через авто-
матизацию и переход на электронный формат.

Итоговые предложения направлены в центральный аппарат Агентства для рассмо-
трения и включения в Республиканскую карту барьеров.

Департамент Агентства по защите и развитию конкуренции 
по области Жетісу.

Қазақстан Республикасы Конституциялық Сотының 2024 жылғы 27 желтоқсандағы 
№59-НҚ нормативтік қаулысымен (2014 жылғы 5 шілдедегі Қазақстан Республикасы 
Қылмыстық-атқару кодексінің 2-бабы екінші бөлігінің Қазақстан Республикасының Кон-
ституциясына сәйкестігін қарау туралы) жазаларды және өзге де қылмыстық-құқықтық 
ықпал ету шараларын орындау және өтеу, сотталғандарға түзеу құралдарын қолдану, 
сондай-ақ босатылатын сотталғандарға көмек көрсету мәселесі қарастырылды.

Конституциялық соттың бұл қаулысымен, қолданыстағы заңнама талаптары, 
Қазақстан Республикасының Конституциясына сәйкес келеді деп танылған.

Яғни, Қазақстан Республикасының Жоғарғы Сотына Қазақстан Республика-
сы Конституциялық Сотының осы нормативтік қаулыда жазылған қолданыстағы 
заңнама талаптарына сай, ауыр және аса ауыр сыбайлас жемқорлық қылмыс жасаған 
адамдарға шартты түрде мерзімінен бұрын босату жазасы  қолданылмайды.

●101 ескертеді

НАЗАР АУДАРЫЊЫЗ! ¤РТ ЌАУIПТI КЕЗЕЊ
Сарқан ауданы Төтенше жағдайлар бөлімі барлық саяжай учаскелерінің иелерін 

өрт қауіпсіздігі ережелерін қатаң сақтау туралы ескертеді!
ТЫЙЫМ САЛЫНАДЫ: Қоқыс пен құрғақ шөпті жағуға; Ғимараттардан 50 м 

жақын жерде от жағуға; Өшірілмеген темекі тұқылдарын тастауға; Газ баллонда-
рын күн астында қалдыруға.

Өртті сөндіру үшін су қоры болу керек. Құрғақ шөпті уақтылы шабу керек.
Төтенше жағдайлар туындаған кезде 101 немесе 112 нөміріне хабарлаңыз.
Өрт қауіпсіздігі ережелерін бұзғаны үшін әкімшілік жауапкершілік қарастырылған: 

Жеке тұлғалар - 20 АЕК, Лауазымды тұлғалар - 50 АЕК, Шағын бизнес - 200 АЕК, 
Орта бизнес - 300 АЕК, Ірі бизнес - 500 АEK. Үйіңіз бен табиғатты өрттен қорғаңыз!

Р.АХМАРОВ,
Сарқан ауданы Төтенше жағдайлар бөлімі бас маманы, 

азаматтық қорғау аға лейтенанты. 

Балаларды терезеден қ±лаудан қалай қорѓау керек

Парктер шеруi - 2025

К ВНИМАНИЮ  
ЖИТЕЛЕЙ РАЙОНА!

В ЖЕТІСУ ОБСУДИЛИ, КАК УПРОСТИТЬ КОНКУРСЫ 
НА ПАССАЖИРСКИЕ МАРШРУТЫ

Жазаларды және өзге де қылмыстық-
құқықтық ықпал ету шараларын орындау 

және өтеу мәселесі

ҚАЖЕТТІ АҚПАРАТ ПЕН 
КƏСІБИ КЕҢЕС

Егер Сіз деструктивті діни 
ағым өкілдерінің үгіт-насихат 
жұмыстарына, күдікті діни кітаптар, 
журналдар мен парақшалардың 
таратылуына куә болсаңыз неме-
се теологиялық, психологиялық 
және құқықтық кеңес алғыңыз 
келсе, Жетісу облысының Дін 
істері басқармасына қарасты «Дін 
саласындағы мәселелерді зерттеу 
және оңалту орталығы» КММ-нің 
сенім телефонына хабарласып, 
тиісті мамандардан ақыл-кеңес ала 
аласыз.

Сенім телефоны: +7 700 427 23 
35.

Орталықтың мамандары сізге 
қажетті ақпарат пен кәсіби кеңес 
береді.

НЕОБХОДИМАЯ 
ИНФОРМАЦИЯ И 

КВАЛИФИЦИРОВАННАЯ 
КОНСУЛЬТАЦИЯ 

Если вы стали свидетелем 
агитационно-пропагандистской 
деятельности представителей де-
структивных религиозных течений, 
либо обнаружили распространение 
подозрительных религиозных книг, 
журналов или листовок, а также 
если вы нуждаетесь в теологиче-
ской, психологической или право-
вой консультации, вы можете об-
ратиться на телефон доверия КГУ 
«Центр исследования проблем и 
реабилитации в сфере религий» 
при Управлении по делам религий 
области Жетісу.

Телефон доверия: +7 700 427 
23 35.

Специалисты Центра предо-
ставят вам необходимую инфор-
мацию и квалифицированную 
консультативную помощь.

●Заң мен тәртіп

(Жалғасы. Басы өткен сандарда).

- Екі-үш күннен бері тұмса сиырдың 
бұзаулағанын күткендей әбігерміз, 
қарағым. Елдің көбін кемемен итжек-
кенге жөнелтпек. Ішінде сен де барсың. 
Текке үрейленбе. Бір істің қисыны келді. 
Кеше түнде түрме бастығы мен Байкенже 
қарта ойнапты. Қасында болған жоқпын. 
Естігенімді айтамын. Байкенженің қолы 
жүріп, ана зәнталақ дырдай болып ұтылса 
керек. Құмар ойны қиын. Бар ақшадан 
айырылған қызыл көзің тағы да ойнайық 
десе, Байкенже көнбепті. «Бұл түрмеде 
мың қаралы тұтқын бар, соның екеуін 
көнге тік, мен ақша салайын» деп отырып 
алыпты.

Қайықбай баланың буыны дірілдеп, 
бойынан әл кетті. Таңдайы кеуіп, өңеші 
құрғады.

- Сонымен не болды? - деді сыбырлап. 
Үні әрең шықты.

- Түрме бастығы шартына көніпті. 
Бірақ, сендер, тоғыз адам атыласыңдар. 
Үкімді таң ата орындаймыз. Сондықтан, 
өздеріңнен басқа кез келген екі 
тұтқынды ата, бәске тігіп ойнайық депті. 
Байкенженің қолы тағы да шығыпты. 
Алғашқы атаған адамы сен екенсің. Сені 
екінші барақтан осында алдыртқан себебі 
сол. Алла бұйыртса, алдыңда ұзақ жол 
бар. Қашқанға ұйқы жау. Тынығып ал.

- Екіншісі кім?
- Мен, - деді Ысқақ ақсақал.
Қайықбай бала Ысекеңді құшақтай 

алды.

VIII
Тас үйдің түбінде тықыршып тұрған 

Бәңке сүрініп-қабынып келген бұларды 
боқтап жіберді. Кешіктің деп, жазғырғаны. 
Сегізінші барақтың алдындағы күзетші 
Бәңкені бұрыннан танитын болуы керек, 
жалма-жан есік аузындағы қара құлыпты 
ашып, ішке қарай өткізді. Екі терезесі бар 
қуықтай бөлменің іші самаладай жарық.

- Ассалаумағалейкум, - деп сәлем-
дескен Ысқақ ақсақалдың ыңғайымен бұл 
да қамақ ішіндегі тоғыз кісіге жағалай қол 
беріп, амандасып шықты.

Байкенже, Шерубай, Қараша үшеуі 
аппақ көйлек, дамбал киіпті. Сақал мұртын 
бастырып, қол, аяғының тырнақтарын ал-
дырыпты. Түлеген сұңқардай тап-таза.

- Құрулы талқыға кез болдық. Бұл 
дүниеден татар дәміміз таусылғанға 
ұқсайды. Қайықбай қалқам, қобызыңды 
қолыңа алшы,- деді Байкенже.

Қайықбай бала көзін жұмды. Құданың 
құдіреті, көзін жұмса болды, қып-қызыл 
жалқын нұр төсіне Күн қонақтаған тұнық 
судай толқынданып кетеді. Жон арқасы 
шымырлап, саусақтарының ұшы ысиды. 
Құлағы ашылып, адасқан әр түрлі әуеннің 
үзік-үзік ызыңынан ырғақ іздеді. Балбы-
рап, босаған жүйке кінәратшыл. Сезімін 
сыздатпаған сарынға алданбайды. 
Жүректі жылатар қайырымды аңсайды. 
Ах ұрады. Кейде үміттенеді. Бірақ, ол 
болмай шығады. Ұқсастық адастырады. 
Қобыз домбыра емес. Кісі қолқасына 
көнбейді. Қытықшыл, ойнақы, ерке көңіл 
күйдің ыңғайымен жүрмейді. Түптен 
қозғап, тереңнен баурайды.

«Ғұмыр деген не?» деп боздады қобыз. 
«Өмір деген не?» деп аңырады жаралы 
көңіл. «Мен қайдамын?» деп өксіді арыған 
тән. «Ел қайда?» деді шырқыраған жан. 

Босаған жүйке ширықты. Жоқтау күй 
жоқтаушыға айналды. Жақыпбек атам 
қайда? Ерукеш қыз неге мұңлы? Ел 
көшті, біз қалдық. Сен кеттің, мен қалдым. 
Келместі шақырдым, жеткізбесті қудым. 
Қайрылмады. Қош, қош, қош!

- Болайын деп тұрған бала екенсің, - 
деді Шерубай - әттең…

Асаудың басымен алысқандай, ентігін 
баса алмай әрең тоқтады. 

- Қайықбай қалқам, - деп Байкенже 
шарт жүгінді. – Сен бүгін елге қайтасың. 
Бір аманатым бар. Қордаланған көңілдің 
қызыл шоқтай жылтыраған құпия дерті 
еді. Семіз Найман еліндегі Атанбай 
мырзаның Уәзипа атты келіні бар. Соған 
сәлем айт. Жастықтың желігімен көңіліне 
қаяу түсірсем, кешсін. Ұйқысыз түні, 

күлкісіз күні болған шығар. Мойныма 
қарыз қылмасын.

Қамақ ішіндегілер елең етті.
- Ысеке, - деді Байкенже жүзі нұрланып 

- Қайықбай баланы алдымен Аллаға, одан 
кейін өзіңізге тапсырдым. Жолыңызды 
бөгемейік. Іске кірісіңіз.

Қайықбай баланың жүрегі аузына 
тығылып, тұла бойын қара тер жапты. Тірі 
адамға жаназа шығарғанды көрмек түгілі, 
естімеп еді.

Оң жағымен бетін құбылаға берген 
үш дос тізелерін айырмай сіресіп отыр. 
Ысқақ ақсақал: «Лә иләхә, илла'ллағ, 
Мұхаммадү,р - расулүл-лағ» деп иман 
айтты. Жаназа намазы сүбханака оқылып 

жатқанда, мұның көзі Шерубайдың 
мойнындағы бойтұмарға түскен-ді. 
Ерукештің хаты…

***

Түрмеден бос бөшкелер тиелген 
арбамен шықты. Көр қуыстай қараңғы 
бөшкенің ішіне еркін сыйған. Қобызының 
құлағына иегін сүйеп, бүріскен қалпы, 
сырттағы дабыр-дұбырға құлақ түреді. 
Әзірге тыныш. Су тасушы арбакеш адам 
аз жүретін жықпыл-жықпыл көшелерді 
әдейі таңдап алғанға ұқсайды. Алғашында 
сезілмеп еді, қапырық ауа өкпесін қысып, 
тұншығуға айналды.

- Цоп-цоп! - деген арбакештің дауы-
сы жиілеген сайын, оның да бұлардан 
құтылуға асық екенін іштей сезіп келеді. 
Бөшкенің қақпағын тысырлатып жаңбыр 
тамшылары қақты. Әлдеқайдан күн 
күркіреп, найзағай шатырлады. Бір кез-
де арба тоқтады. Жаңбыр құйып тұр. 
Сарыарқаның жаңбыры. Ысқақ ақсақал 
күлімсіреді.

- Жолың болады екен, қарағым, - деді 
себелеген жауынға жүзін тосып - Алла 
тағала оң сапар берсін саған.

Ұзын дуалды жатаған үйдің ауласы 
жақтан қос ат жетектеген біреу бұларға 
қарсы жүрді.

- Қоржынға бұзылмайтын дәм салып, 
екі торсық қымыз дайындаттым, Ысеке.

- Тәңірі жарылқасын, Молдияр, - деп 
Ысқақ ақсақал бағана Бәңке берген 
ақшаның бір бөлігін бейтаныстың қолына 
ұстатты.

Атқа ырғып мінген екеу желе жортып 
жөнеп берді. Қаланың шетіне шығып, 
қарағанды қыратқа ілінгенде, Ысекең 
тізгін тартты.

- Ал, енді қоштасайық, қарағым. 
Ойланып-толғанып, қалуға бекіндім. 
Жетім өскен тасбауыр еді, байғұс. 
Қасында болайын. Обалыма әкем қалды 
деп жүрмесін. Мына атты қосарға ал. 
Осы керуен жолдың сорабынан айрылма. 
Жалғыз жарым жүргіншіге жолама. Бала 
деп қастық қылудан тайынбас. Жөніңді 
сұраған кісіге Алматыға оқуға кетіп ба-
рамын де. Үлкені бар үйге ғана түс. 
Шабдар байтал ұзақ жүріске шыдамас. 
Жарым жолды ұтылап алсаң, сатып пұл 
қыларсың. Мына ақшаны қажетіңе жарат.

- Ата, - деді бұл үрейленіп.
- Енді кідірме, қош! 
Жаңбыр күшейді. Кері қайтқан 

Ысқақ ақсақалды көзімен ұзатып салған 
Қайықбай бала жапан түзде жалғыздықтан 
елегзіді. Аспан ағыл-тегіл. Көз ұшында 
қарайған кішкентай ноқат қырдың нөсерін 
Семей қаласына қарай ертіп барады. 
Адам ғана емес, табиғат та жылайды 
екен.

IX
Жол мұраты - жету. Асыққан жолау-

шы жаушы сияқты. Күй талғамайды. 

Қиындыққа көнбіс. Бел шешпей Қызылсу - 
Шарға жетті. Ат шалдырды. Өзі де аунап-
қунады. Даңқы өткел бермес өзендей 
болғанмен, ат жалдайтын жалпақ су 
екен. Бірақ, ағыны қатты. Ашуы жойқын. 
Тасығаны тіпті қызық. Бұрқ-сарқ етіп 
ақтарылады. Жайылып түсіп, етек-жеңін 
жинай алмай әр жерде көлшік болып үзіліп 
қалады. Қабырғасы ырсиған биік кемердің 
күйі аянышты. Жалаңаштанып қалған 
ұзын ақ тамырлар арна табанындағы тай-
ыз суға телміреді.

Сарыарқаның жонында ел жоқ. Су 
жағалай қоныстанатын шағын ауыл-
дар іннен шыққан суырдай сыпырылып 
әлдеқайда босып кеткен. Әрбір балақ 

төбенің баурайынан будақтап көтерілетін 
бұйра түтін көзге шалынбайды.

Жолай ұшырасқан орыс поселкелерін 
айналып өтті. Таң атады. Күн батады. 
Қиян дала шексіз. Жол ұзақ. Сағынған 
жұртқа жете алмай келеді.

Ай өзенінің бойындағы шоқ 
тоғайлардың арасынан аман-есен өтіп, 
Ұзынбұлаққа құлағанда он шақты салт 
атты бұған қарай лап қойды. Екі-үшеуінің 
қолында мылтық. «Тұтылдым» деп ойла-
ды Қайықбай бала опынып. Қашқаннан 
пайда жоқ. Жебелеп қуып құтқармайды. 
Арындап келген қарулы топ қоршауға 
алды. Ел жігіттері екен. Әйтеуір, қызыл 
жағалылар емес. Іштей соған шүкіршілік 
етті.

- Өй, мынауың бала ғой!
- Бала болса, қайтейін, - деп омырау-

лады шегір көзді жалпақбет жігіт тізгініне 
жармасып. - Астындағы торы ат менікі!

Қосардағы шабдар байталды 
басқалары қақпайлап бөліп әкетті.

- Елмісің, жаумысың? - деді бұл 
сасқалақтап.

- Екеуі де емеспіз. Қашқынбыз!
Шегір көзді жалпақбет мұны ер үстінен 

аударып еңсеріп бара жатыр еді, «қой» 
деп біреу ара түсті. Топ басшысы бо-
луы керек. Жауырыннан қапсыра бүрген 
қолдың шеңгелі жазылып кетті. Қайықбай 
бала бойын тіктеді.

- Мынауың жортуыл көрген мал 
ғой, - деп топ басы жігіт ағасы құлағын 
қайшылап елеулеген торыға сұқтана 
қарады. - Жануарым-ақ екен!

- Семейдің түрмесінен қашып келемін.
Мұның сөзіне сенер-сенбесін білмей 

аңтарылған қашқындар қабақ астынан ым 
қағысты.

- Өтірік айтады. Жаяу қалмаудың ама-
лын ойлап тұр.

- Түрмеден қашырған Маусымбайдың 
Байкенжесі. Мойнымда аманат бар. Соны 
елге жеткізуім керек.

- Бағытыңнан ауытқып, қиыс кетіп 
барасың. Маусымбай ауылдары Таңсық 
бойында…

- Аманат иесі Атанбай мырзаның ау-
лында.

Қашқындардың біразы жырқылдай 
күлісті.

-Уәзипаны түрмеге шақыртып жа-
тыр ма?- деді топ басы езу тартып - 
Байкенженің құдіреті оған жетеді.

-Байкенже жоқ, - деп Қайықбай 
бала саңқ етті. - Осыдан бес күн бұрын 
Семейдің түрмесінде атылды!

- Астапыралла!…
 - Алда, тәңір-ай!…
Бетін сипаған қашқындар топ басының 

қабағын бақты.
- Айтулы ердің бірі еді, иманы саламат 

болсын, - деді жігіт ағасы.
- Біз Қытайға ауып барамыз. Атанбай 

мырза қыста опат болған. Сол ауылдың 

көшін Үәзипа бастап, Көктұмаға қарай 
қозғалды деп естідік. Утөбенің тұсынан 
қисаң, кездесіп қалуың мүмкін. Бізді 
сөкпе. Жер ауған қазақ жолдың ыры-
мын сұрайды. Тым болмаса, қолыңдағы 
қамшыны бер.

Қашқындар ырымын алып, жөніне 
кетті. Шабдар байталды жетекке алып, 
бұл да қозғалды.

Утөбе - Тарбағатай тауының 
шашыратқысы іспеттес балақты төбе. 
Үлкен қазаншұңқырдың батысын-
да жатқан ұсақ шоқылы сілемнің биігі. 
Маңайы толған қоғалы көлдер мен қом 
сулар. Өрген малдың тұяғына түгі ба-
сылмайтын жап-жасыл Қозыкөш сайы 

етегін керіп, желмен толқиды. Тұма 
көзінен шым-шымдап шыққан су бұлаққа 
айналып, шапшып ағады. Одан әрі 
айдыны жарқыраған Қарақол өзені.
Утөбенің басынан қараған кісіге алыстың 
өзі жақын. Оңтүстігінде Сасықкөл мен 
Алакөл. Мұнарланып көрінген көгілдір 
таулар Жоңғар Алатауының сілемі. 
Солтүстігінде Ақшәулінің мәрмәр шыңы 
менмұндалайды. Шалғыны жайқалған 
Жанама даласы жердің құты. Жайлаған 
елдің ырысы.

Бұл өңірдегі ең соңғы ас Ізбасар 
Әріпжан биге берілді. Жақыпбек атасына 
еріп келген. 1926 жылдың жазы еді. Тәше, 
Адық, Есенсары ақындарды сонда көрді. 
Атақты Тобағұл батырдың қолынан құлақ 
жеді. Береке келіп, байлығы толған бей-
марал елдің ең соңғы думаны екен ғой 
сол күндер!

Қарауыл төбенің неліктен Утөбе 
атанғанын естіп қайран қалған. Ерде-
не қобызшының жалғыз баласын жы-
лан шағып өлтіргенде, Қаракерей Соқыр 
Абыздың қамкөңіл ұрпағы осы төбенің ба-
сына шығып күй толғапты. Қаралы қобыз 
тәулік бойы солығын баса алмай, емен-
дей берік адам еңкілдеп жылаған екен. 
Ел-жұрт маңайына бара алмапты. Ойдан, 
қырдан шұбырған қалың жылан Ердене 
қобызшы отырған төбеге шаңдатып жи-
налып, таудың тарғыл тасына уын төгіпті 
- мыс.

Ата жылан айтыпты: «Жазығым не, 
Ердене?»

Ана жылан жалыныпты: «Жазығым 
не, Ердене?

Ердене өксіпті: «Жазығы не, 
жалғыздың!» деп.

- Балаңды шаққан жерден аулақ 
жүрейін - депті ата жылан.

- Балаңды шаққан жерден аулақ 
жүрейін, - депті ана жылан.

- Отымды жаққан жерден, малымды 
баққан жерден, өзім жатқан жерден аулақ 
жүр, - деп қасарыпты құсалы Ердене.

Сонда ордалы жылан қарғапты: 
«Жаққан отың раң болсын, баққан малың 
құлан болсын, шаққан жылан жылан бол-
май, келер заманың жылан болсын!».

Ордалы жылан ауған соң, Ерде-
не қобызшы «Ошақты аңдумен күнім 
өтеді, алдымдағы малым кетеді, шаққан 
жыланның уын елемес, айдағар заман 
жетеді», деп.

Утөбенің оңтүстік қолтығынан шолақ 
көш көрінді. Үргедек елді үркітіп алмай-
ын деп Қайықбай бала қолын бұлғап, 
айғайлап шапты: «Аманат, аманат!» 
Көштің бойынан төрт-бес қара үзіліп 
шығып бұған қарай көсілді. Балақ төбенің 
бауыры дүбірледі.

- Уа, кімсің? Қайт! Қайт! - деп 
қиқулаған жігіттермен екі ара ат бауыры-
мен қысқарып келеді.

(Жалғасы бар).

Ауыл шаруашылығы саласының 
ардагері, Сарқан ауданының Құрметті 
азаматы Сейілхан Базарханұлы 1970-
1972 жылдары М.Төлебаев атындағы со-
вхозда бас бухгалтердің орынбасары, бас 
экономист болып еңбек жолын бастады. 
1972-1974 жылдары Бөрлітөбе аудандық 
жоспарлау комитетінің төрағасы, 1974-
1977 жылдары «Прибалхаш» совхозы 
партия комитетінің хатшысы, 1977-1980 
жылдары аудандық партия комитетінің 
ұйымдастыру бөлімінің меңгерушісі, 
1980-1982 жылдары аудандық атқару 
комитеті төрағасының бірінші орынбаса-
ры – Бөрлітөбе аудандық агроөнеркәсіп 
бірлестігі  төрағасының бірінші орынбаса-
ры – Бөрлітөбе аудандық агроөнеркәсіп 
бірлестігінің төрағасы, 1989-1991 жыл-
дары «Құрақсу» совхозының директоры 
болды.

-Сейілхан ағаны матайлықтар 
Құрақсуға жол салдырған көшелі аза-
мат ретінде таниды,-деп еді прокуратура 
саласының ардагері заңгер досымыз Ма-
рат Асқарбеков. -Әлі күнге дейін есімде 
бұрын құм шағылдың ортасынан туыста-
ры тұратын шаруашылыққа әзер жететін 
матайлықтар Сейілхан Базарханұлы 
совхозды басқарып тұрғанда асфальт 
жол салынғанын жыр қылып айтады. 
Осы жол арқылы құрақсулықтардың Ма-
тай интернатында оқитын балаларының 
жол қатынасы жеңілдеп, ауылға серпіліс 
туғызып еді. 

Осындай ізгі істері қалың елдің 
есінде. Шаруашылығы төмендеп қалған 
кеңшардың ісін ілгерілеткен ағамызға 

айтылар алғыс мұнымен шектелмейді. 
Сейілхан Базарханов басқарған жылда-
ры Құрақсуда Қаракөл тұқымдас қойлар 
өсіріліп, өнімдері бағаланып жатқанын да 
жұртшылық ұмыта қойған жоқ. 

Артта қалған шаруашылықты өрге 
сүйреген Сейілхан Базархановтың 
іскерлігі жоғарыдағылардың назарынан 
тыс қалмады. Совхоз директорлығынан 
Сейілхан аға 1991-1992 жылдары Қаратал 
аудандық атқару комитетінің төрағасы 
лауазымына жоғарылатылды. Тәуелсіздік 
алған жылдардағы өліара кезеңде жауап-
ты жұмыстар атқарды. 1992-1996 жылда-
ры Қаратал ауданы әкімінің орынбасары, 
1996-1998 жылдары «КомбикормАгро» 
ашық акционерлік қоғамының бас дирек-
торы қызметтерін абыройлы алып жүрді.  

Кейіннен кәсіпкерлікке бет бұрды. 
Жетісуды, республиканы сүт өнімдерімен 
қамтамасыз ететін «Үштөбе-Айдын» 
жауапкершілігі шектеулі серіктестігінің 
директоры ретінде облыс экономикасы-
на үлес қосты.  Соңғы демі үзілгенше  ер 
жетіп, өз қолдары өз ауыздарына жет-
кен, мемлекеттік қызметте, кәсіпкерлікте 
өз жолдарын айқындаған үш ұлының 
ақылшысы, немерелерінің сүйікті атасы 
болды.  

Сейілхан ағамыздың жатқан жері жай-
лы, алды пейіш болсын деген көпшіліктің 
ізгі тілегіне қосыла отырып соңында 
өшпес із қалдырған тұлғаның өнегесі 
ұрпағы арқылы жалғасын таба берсін 
дейміз.  

Жомарт ИГІМАН.

►Тағзым

Биылғы Наурыз күні 
ағайын-туыстары, жора-

жолдастары, заман-
дастары қимастықпен 

Сейілхан ағамызды соңғы 
сапарға шығарып салды. 

Талдықорған қаласындағы 
ағамыздың шаңырағының 

алдында қоштасу рәсімі 
өтті. Жетісудың танымал 

тұлғалары тірлігінде ел 
игілігін еселеуге бір адам-
дай үлес қосқан, соңында 

айшықты ізі бар азаматтың 
қадір-қасиетін айтып жатты.

Айшыќты iзi бар 
АЗАМАТ ЕДI...

Тірлігі өткен кездің ел есінде,
Өтті ғой жүзіп өмір кемесінде.
Халқының құрметіне бөленген жан,
Марқұм болды 95 жас белесінде.
Жеткен жан  қолы талай армандарға,
Өнеге өміріңде жалған бар ма?
Мойындап бас иеміз,ардақ тұтып,
Ғұмыры ғибрат болып қалғандарға!
Бүгінгі әңгімемізге себеп болып 

отырған  тыл және еңбек ардагері 
Нәсірұлы  Жаңабатыр ақсақал 
Талдықорған облысы, Ақсу ауданының 
Мұқаншы ауылында 1929 жылы дүниеге 
келген. Балалық шағы сол кездегі ұсақ 
шаруашылықтарды ірілендіру, елді 
шоғырландырып, ауыл шаруашылығын 
жандандыру жұмысына тұспа тұс келді. 
Әкесі Нәсір «Бірлік» ауылының басқарма 
төрағасы, артынан жаңадан құрылған 
«Жасұлан» колхозының төрағасы бол-
ды. Жас Жаңабатыр сол ауылдағы сегіз 
жылдықты  бітіріп, артынан Бақалыдағы 
орта мектепті үздік бағамен тәмамдаған 
болатын. Мектеп қабырғасында 
жүргенде-ақ колхоздың жұмыстарына 
араласты. Өйткені ҰОС-ы жылдарын-
да  тыл еңбеккерлеріне үлкен үміт, зор 
сенім артылған болатын. Еңбек етіп ерте 
есейген жан ширай берді, сол кездегі бар 
ауыртпашылықты көтере білді. Соғыс 
біткен соң 1947 жылы Дүйсенбекқызы 
Күлбайраммен отау құрды, үлгілі от-
басы, өнегелі әулеттің иесі болды. Бұл 
жанұядан 3 ұл, 7 қыз өсіп-өніп, өмірден өз 
орындарын тауып, бұл күндері әрқайсысы 
бір-бір берекелі шаңырақтың иесі болып 
отырған жайы бар. Қырық үш жыл бірге 
отасқан жұбайы Батыр ана Күлбайра апа-
мыз 1994 жылы дүниеден озды.

Соғыс кезінде тылда еңбек етіп, өмір 
қиындығына ерте көндіккен жас 18 жа-
сынан бастап, әртүрлі мамандықтарды 
игере бастайды. «Жасұлан» колхозында 
кітапхана меңгерушісі болып істейді. 1949 
-1950 жылдары Лепсі педучилищесін 
бітіріп, бастауыш сынып мұғалімі ди-
пломын алады. 1953-1954 жылдары 
ауылдық кеңестің хатшысы, артынша 
бастығы, колхоздың ревизоры, партор-
гы жұмыстарын абыроймен атқарады. 
Кейіннен совхоз құрылғанда Қарабөгет 
совхозының кассирі, есепшісі, бөлімше 
бухгалтері, кейінірек қойма меңгерушісі 
болып жемісті қызмет істейді. Қай са-
лада болмасын жауапкершіліктің, 
табандылықтың үлгісі бола жүріп, 
жастардың тәлімгері болды. 1991 жылы 
зейнеткерлікке шықса да қоғамдық 

жұмыстардан қол үзген кезі болмады. 
Ауыл шаруашылығының маманы ретінде 
талай алғыстар мен марапаттардың 
иегері болды. Атап айтқанда 1948 жылы 
«Ұлы Отан соғысы  жылдарындағы айбын-
ды еңбегі үшін» медалімен, 1973 жылы 
«Қызыл ту» орденімен, 1988 жылы «Еңбек 
ардагері» медалімен  марапатталған. 
Ал «Ұлы  Отан соғысындағы  жеңіске 30 
жыл, 40 жыл, 50 жыл, 55 жыл, 70 жыл» 
медальдарымен барлығы алты рет 
марапатталған. Осының өзі-ақ бүгінгі 
ақсақалдың ерен еңбектің иесі болғанын 
көрсетіп тұрған жоқ па?! Үлкен әулеттің 
иесі, ағайын -туыс арасындағы ырыс пен 
ынтымақтың, береке мен бірліктің ал-
тын қазығы болды. Көршілерінің сыйлы, 
ақылшы адамы болып, қайда жүрсе де 
елге елеулі, халыққа қалаулы бола білді. 
23 немере, 41 шөбере сүйді. Сондықтан 
асқар тау әкеміз өте сыйлы жан, абыз 
әке, бізге өнеге, иманы жолдас, топырағы 
торқа, жатқан жері жұмсақ болсын.                             

Тірі кезде тыншымай дархан жаның,
Өткен шығар ұйқысыз сан таңдарың.
Тек өзіңнің арқаңда жетілдік біз,
Білім беріп, адам ғып қамқорладың.
Талқысына тағдырдың бағынамыз,
Аруағыңа бас иіп табынамыз.
Ардақты әке, ешқашан ұмытпаймыз,
Біз сізді ғұмыр бойы сағынамыз!!!
24.04.2024 жылы өмірден өткен 

әкеміздің  жылдық асы 26.04.2025 
жылы  Қойлық ауылы, «Аяжан» 
кафесінде сағат 12.00-де беріледі.  

Еске алушы: балалары атынан 
Жанаргүл НАСЫРОВА.

КСРО халық әртісі, Мемлекеттік 
сыйлықтың   лауреаты  Мұқан Төлебаевтың 
есімі ұлттық мәдениетіміздің тарихына 
алтын әріппен  жазылған. Аса көрнекті 
композитор, қазақ жазба музыкасының 
негізін қалаушыларының  бірі Мұқан 
Төлебаевтың шығармалары өзіне 
тән мазмұндылығымен, көркемдік 
құндылығымен, асқан шеберлік тілімен 
классикалық маңызға ие болып 
халқымыздың асыл мұрасына айналды.

Өзінің қысқа творчестволық өмірінде 
(ол 23 жасында ғана музыка әлеміне 
келіп, 47  жасында дүние салды) Мұқан 
Төлебаев жұлдыздай жарқ етіп, сөнбес 
із қалдырып,туған елінің мақтаулы 
адал перзенті болып, халқының 
ризашылығына бөленді. 

Осындай мол мұра қалдырған 
композиторымыздың қолы тиген 
құнды жәдігерлерінен музейде «Қазақ 
музыкасының классигі»   атты тақырыпта 
көрме ұйымдастырылды. Көрмеге  
Мұқан атамыздың  отбасы қолданған 
тұрмыстық бұйымдар  торсық, құмған, 
тостаған, ожау, астау және 1933 жылы 
«Үлгі» колхозына бухгалтер-есепші 
ретінде жұмыс жасаған кезде ұстаған сия-
сауыт, шот, баспа машинкасы  мен 1934 
жылы композитор  Бөрлітөбе ауданының 
орталығында ұйымдастырған 

көркемөнерпаздар  ұжымы қолданған 
баян, қобыз, шіңкілдек, мандолина және 
домбыра сынды музыкалық аспаптар, 
1951 жылы профессор Николай Яков-
левич Мясковскийдің композициялық 
класының  оқу орнын бітіріп, компо-
зитор кәсібін алғандығы жөніндегі ди-
пломы қойылды. 1959 жылы Мұқан 

Төлебаевтың қазақ-кеңес өнеріне қосқан 
ерен еңбегі үшін КСРО Жоғарғы Кеңесі 
Президиумының шешіміне сәйкес  КСРО 
Халық әртісі атағын алғандағы құжаты, 
Абай атындағы Қазақ академиялық опе-
ра және балет театрында директорлық 
қызметін атқарғандағы қолданған теле-
фоны, 1941 жылы Ұлы Отан соғысына 

Ќазаќ музыкасыныњ классигі арнап жазған шығармалары «Тос, мені 
тос», «Кестелі орамал», «Жеңіске» 
және 1945 жылы Е.Брусиловский және 
Л.Хамидимен бірігіп «Қазақ КСР-нің 
Гимні», 1946 жылы жарыққа шыққан   
«Біржан-Сара» операсы осы көрмеден 
орын алды. 1949 жылы «Біржан-Сара» 
операсының творчестволық коллективі 
мен композитор Мұқан Төлебаев  КСРО 
Мемлекеттік сыйлығын алды. Сол кезде 
келген телеграмм құттықтау хаттары, 
«Жайсаң жан», «Әуелеп ұшқан ән – 
ғұмыр», «Өмірдастан – әндастан» атты 
Мұқан атамызға арналған кітаптар да 
көрермен назарына ұсынылды. 

Өлмейтұғын артына сөз қалдырған, 
- деп кемеңгер Абай айтқандай, ар-
тына өлмес, өшпес музыкалық асыл 
мұра қалдырған Мұқан Төлебаевтың 
шығармашылық еңбектері еш уақытта 
ескірмейді  және  мәңгі жасай береді.  
Қазақ музыка өнерін бүкіл әлемге 
танытқан композитор Мұқан атамыздың 
өмірі мен шығармаларымен танысқысы 
келетін әрбір көрермендерді музейге 
шақырамыз.

А.ЖҰМАБЕК,
Мұқан Төлебаевтың мемориалды 

музейінің экскурсия жетекшісі. 

►Еске алу

¤мiрi µнеге, 
ѓ±мыры ѓибрат

2025 жылы Ұлы Жеңістің 80 жылдығы 
кеңінен атап өтіледі. Қазақстанда бұл 
мерейтойға орай ардагерлер мен тыл 
еңбеккерлеріне құрмет көрсетіліп, түрлі 
іс-шаралар ұйымдастырылады. Мемле-
кет басшысы Қасым-Жомарт Тоқаев бұл 
мерекенің еліміз үшін ерекше маңызға 
ие екенін атап өтті. Сонымен қатар, ТМД 
мемлекеттері басшыларының шешімімен 
"Ұлы Отан соғысындағы Жеңіске 80 жыл" 
бірыңғай мерекелік медалі тағайындалды. 

Бүгінгі ұрпақ үшін соғыс ардагерлерінің 
ерлігі мен тыл еңбеккерлерінің 
қажырлы еңбегі мәңгілік үлгі болып 
қала бермек. Олардың батырлығы мен 
жанқиярлығы тарих беттерінде алтын 
әріптермен жазылған, солардың ішінде 
бір жауынгердің қысқаша өмірімен 
таныстырғым келеді. Менің атам 
Қамидолла Сейтбатқалұлы 1922 жылы 
22 наурызда Алматы облысының Ақсу 
ауданы, 21 - ауылында дүниеге келді. 
1932 жылы Бөрлітөбе ауданы Ерікті 
колхозындағы бастауыш мектепке түсіп, 
1939 жылы Көкжиде ауылы «Гигант» кол-
хозы орта мектебінің 7 сыныбын бітіріп 
шықты. 

Атам ауылдың бастауыш комсомол 
комитетінің хатшысы қызметін атқарып 
жүрген кезінде артына жары мен жас 
сәбиін, анасын қалдырып, 1942 жылы 
шілде айында соғысқа аттанады. Атамды 
Алматы қаласында соғыс тактикасына 
үйретіп, бір жарым ай ішінде майданға ат-
тандырады.

Мен атамды көрген жоқпын. Атамның 

дүниеден озғанына биыл 56 жыл тол-
ды.  Қазақ айтқандай: «Ата — бәйтерек, 
бала — жапырақ»  дегендей атамның 
артынан қалған төрт жапырағынан ұрпақ 
жалғасты. Күлбарам апам атамның 4 
перзентінің тұңғышы. Атамның соғыста 
көрген уақиғаларын жиі айтып отыратын, 
апамның ауызынан естіген әңгімелер  
арқылы соғыс ауыртпалығын түсініп 
өстім.  

1942 жылдың күзіне қарай атам Ста-
линград түбіндегі қанды шайқаста жам-
бас сүйегінен қатты жарақаттанып, да-
лада қырылған солдаттардың ішінде екі 
күн жатады. Атамның взводынан бір орыс 
солдаты жеңіл жараланып аман қалады. 
Майдан даласындағы біраз тыныштықтан 
соң, жаңағы солдат өліктерді аралап 
жүріп, ыңырсыған дауыс естиді, кел-
се жаралы адам - атам екен. Түннің  
қараңғылығын пайдаланып атамды екі 
күн сүйрелеп орман шетіне әкеліп тастай-
ды да, өзі санчасті іздестіріп кетеді.

Түн. Қою қараңғылық. Аспанда 
жұлдыздар да жоқ. Атам қатты шөлдеп, су 
ішкісі келеді. Сол сәтте құлағына сылдыр-
лап ағып жатқан өзен сыбдыры естілді. 
Қатты шөлдеп жатқан атам екі қолымен 
уыстап алып ішіп жібереді де, екінші рет 
ішейін дегенде түсінеді, бұл ағып жатқан 
адамдардың қаны екен. Сол қан өле - 
өлгенше көз алдымда тұрады деп айтқан 
екен.

Сөйтіп, жаңағы солдат жолда 
санчастіден келе жатқандарға жолығып, 
атамның қасына алып келеді. Атам госпи-

тальде тоғыз ай жатып, елге екі балдақпен 
оралады. Атамды анасы мен әжем қарсы 
алады. Бірақ бұл кезде Күләш қызы бір 
жасқа толар толмастан көз тиіп шетінеп 
кеткен. Оны атам көре алмады. Атам елге 
оралған соң ауылдың бастауыш партия 
ұйымын басқарды. 

Осы бір шағын әңгіме соғыстың 
қатыгездігі мен ауыртпалығын бейнелейді, 
қазір адамның ойына да, түсіне де 
кіретін қорқыныштармен теңелмейді. 
Тек менің ғана атам емес, мен сияқты 
қаншама немерелердің аталары, осы 
соғыстың қатыгездігіне қарамай біздің 
жарқын бақытты болашағымыз бен 
тыныштығымыз үшін жандары мен 
өздерінің өмірлерін құрбан қылған 
аталарға, басқа да біз білмейтін белгісіз 
жандарға, аға – апалар, бүкіл қазақ 
жерінде соғысқа қатысқан жандарға мың 
да бір тағзым.

Туған жеріне оралғаннан кейін, атам 
бірталай қызметтерді атқарған. Атам бес 
бөлмелі үйдің іргетасын құйдырып, алды-
нан екі бөлмелі шағын үй салды, соған 
көшіп кірген. Одан жаңағы үлкен үй деп 
құйдырған іргетасты анасы бұзғызып, 
қайтадан үлкен-үлкен үш бөлме қазақи 
ғылып құйдырыпты және алдынан 
үлкен әйнекті ауыз үй салдырған. Осы 
шаңырақты көтеріп, әжем Омарқызы 
Жамалмен балалы-шағалы болады. 13 
баладан 4 перзенті аман қалып олар-
ды тәрбиелеп, ұлдары мен қыздарын 
адалдыққа, еңбекке, өмірге деген 
құштарлыққа үйретті. Атамның доста-

ры көп еді. Олардың көбі ауылдастары. 
Атамды іздеп, сәлем беруге келушілер 
көп болған деп, әкем Қамидоллаұлы 
Сағидолла, атамның аман қалған 4 
перзентінің ішіндегі ұлдарының тұңғышы 
жиі айтып отырады. Ауыл ортасында сый-
лы, жарқын жүзді, еңбексүйгіш, жайсаң 
мінезді, өмірге құштар, қолынан дом-
бырасын тастамаған атам уақытты бос 
өткізбепті. 

Одан басқа, иншалла атамның соғыс 
кезінде өзінің арнаған жеке күнделігі 
қалған. Бұл күнделікте атамның өзінің 
қолымен жазған ішкі сырлары жазылған. 
Оқып отырсаң өзі жаныңда сенімен 
сөйлесіп отырғандай сезімге бөленесің, 
атамның жан дүниесін түсінгенде көзіңе 
жас та келеді. Осы күнделіктегі жазылған 
шағын шығармаларының бірімен бөліскім 
келеді. 

Хат жаздым қалам алып елімізге,
Қонысым Аралтөбе жерімізге.
Қадірін Аралтөбе білмейді екем,
Зар болдым Аралтөбе бір көруге.
Қара нан сөткесіне бір татамыз,
Бес метр жерге барып бір жатамыз.
Төбеден жаудың оғы боздағанда,
Кіретін көр таба алмай шуласамыз.
Жүруші ем туған елде қандай болып,
Жүруші ем құрбылармен 

балдай болып.
Өсірген тәрбиелеп қайран анам,
Бұл күнде отыр екен қандай болып.

1942 жыл. Ленинград майданы.

Соғыста көрсеткен ерен ерлігі үшін 
атама І дәрежелі «Ұлы Отан соғысы» 
ордені мен «Ерлігі үшін», «Жауынгерлік 
ерлігі үшін», «Сталинградты азат еткені 
үшін» медельдарымен марапаттаған.  
Соғыс уақытында еншілеген медальдары 
мен ордендерін 1984 жылы Талдықорған 
қаласының орталық мұражайының та-
рих ғалымдары сұрап алған. Атамның 
суреттері мен күнделігіне қарап, 
патриоттық сезімнің ұшқыны ұялайды 
және бізге оның немерелеріне алтыннан 
да қымбат қазына.

Алия СЕЙТБАТКАЛОВА, 
АҚ «SANA OIL Корпорациясының» 

қаржы директоры.

Қазақстан өз тәуелсіздігін 
алғаннан кейінгі жылдары 

кейбіреулер тарапынан бұрын 
ешкім естіп-білмеген ата-

бабаларын батыр, би қылып 
көрсетіп, олардың атына көше, 
жер атын беру етек алып кетті. 
Мұндай орынсыз жағдайларға 

Бурабайда өткен 4-ші Құрылтайда 
Президентіміз Қасым-Жомарт 

Кемелұлы Тоқаев  тоқталып, өкіметке 
тапсырмалар берді. Осындай 

өзімбілемдік Құлбеков Серікқажы  
Бейісбекұлының  «Елдей елім-

Қарауылтөбе жерім» деген шежіре 
кітапшасынан айқын аңғарылады. 

Ең бірінші осы шежіре – кітапшаның 
атынан бастасақ. Қарауылтөбе Елдей 
елінің емес ежелден Шерубай руының 
жері. Біздің бала кезімізде (мен 1948 жылы 
туғанмын) бұл ауылда Шерубайлардан 
басқа Елдейден бір-ақ үй болды. Ол үй 
Сейсенбаев Тоқтау деген ақсақалдың үйі 
болатын.Ол кісінің үлкен ұлы Балтабек 
аға (сексенге келіп қайтыс болды) өзін 
кейінгі кезге дейін Шерубай екенмін деп 
жүрдім дейтін. Елдей елінің ақсақалы 
марқұм Әнуарбек ылғи  Шерубайдың 
жерінде отырмыз, Шерубайдың суын ішіп 
отырмыз деп айтып отыратын. 

Ол кезде Елдейлер Матай станциясы 
жақтан көшіп келіп, Амангелді ауылында 
тұрып жатты. Қарауылтөбе, Амангелді, 
Каганович ауылдары бірігіп бір колхоз 
болған. Орталығы Амангелді ауылы бол-
ды, онда жеті жылдық, ал Қарауылтөбеде 
төрт жылдық мектептер болды. Төртінші 
сыныптан кейін оқушылар Амангелді ауы-
лына барып-келіп оқитын, не басқа жаққа 
ағайындарының қолына кететін. 1959 
жылы мен де басқа балалармен бірге 
екі-үш ай мөлшерінде Амангелді ауылы-
на жаяу барып-келіп оқыдық. Сол күзде 
7-жылдық мектепті Қарауылтөбе ауылына 
көшірді, кейін 8-жылдық болды. 1959-1960 
жылдары елдейлер Қарауылтөбе мен По-
граничник (сол кездегі кеңшар орталығы, 
1954 жылы құрылған, Қарауылтөбе осы 
кеңшардың 2-ші бөлімшесі болды) ауыл-
дарына жаппай көшті. 

Қарауылтөбе -  киелі жер. Қазақ-қалмақ 
соғысы кезінде төбенің ең биік жеріне 
қолдан төбешік үйіп, үстіне ағаштан 
қарауыл қарайтын құрылғы орнатқан, 
ортасына қарауыл қарайтын адам оты-

ратын домалақ орындық болған. Біз оны 
тақ дейтінбіз, шығып отыратынбыз. Ол 
жерден қарағанда айнала көз жететін 
жердің бәрі алақандағыдай көрінетін. Ол 
құрылғы үш ғасырдай тұрды, ешқай жері 
не босап, не шіріген жоқ болатын, кейін 
алып  тастап үш-төрт трубадан бірдеңе 
қойыпты. Сондықтан бұл төбе де, ауыл да 
Қарауылтөбе аталды. Төбенің баурайын-
да жабайы жуа өсетін. Төменінде Ақтұма 
деген қасиетті тұма бар. Су қайнап жатқан 
сияқты бұрқырап тұрып шығып жататын. 
Бастауыш сыныпта оқып жүргенімізде 
мұғаліміміз экскурсияға Қарауылтөбенің 
басына, одан Ақтұмаға апаратын.Тұмаға 
бәріміз тиын не түйме тастайтынбыз. 
1959 жылдан бастан Қарауылтөбе ауылы 
бұрынғы отырған  жерінен төмен қарай 
Ақтұма жаққа көшті. Көше-көшелерді 
белгілеп, рет-ретімен үйлер салынып, 
жаңаша ауыл болды. Көшіп келген елдей-
лер де сол жаққа орналасты. 

Тағы бір айта кететін жайт – Ше-
рубай тоғаны. Біздің Шерубай руынан 
шыққан, Қарауылтөбе ауылында тұрған 
аталарымыз Алмалы ауылының төмен 
жағынан 10-15  шақырым қолмен тоған 
қазып,  Басқанның суын егістік жерлеріне 
апарған. Қазіргі күнге дейін бұл тоған 
– Шерубай тоғаны деп аталады.  Осы 
тоғанның бойында орналасқан, бұрын 
«Энергия» колхозының бригадасы 
болған, қазіргі жекеменшік қожалық Ше-
рубай атамыздың атымен  аталады. Қазір 
Қарауылтөбе ауылында бөтен ешкім жоқ, 
бәрі құда-құдағи, жекжат, ағайын-туыс бо-
лып кеткен. Ешкім  бөлінбейді.

Серікқажы Бейісбекұлы өз баласымен 
Елдей атасының арасы он ата деп, әрбір 
ата арасы 30-40 жыл деп есептеп, Елдей 
атасының туған жылы 1630-1700  жыл-
дар арасы деп жазыпты. Және Елдей-
ден туған балалары Шақабай, Бақтыбай, 
Күлік, Өтеген жоңғарлармен соғысып, ба-
тыр болған деп, аңыз –әңгімелерді қосып 
жазыпты. Ал нақтысында әрбір ата арасы 
дүние жүзі бойынша 25 жыл болып са-
налады, бұл өзі сілтеме жасап отырған 
Мұхаметжан Тынышбаевтың кітабында да 
бар. Серікқажы Бейісбекұлының өз бала-
сы мен Елдей атасының арасы он ата деп, 
2000 жылдан кейін қарай санағанда елдей 
аталарының дүниеге келген уақыты 1750 
жылға сай келеді. 1750 жылы жоңғарлар 
толық жеңіліп, қазақ жерінен қуылып, 
1755 жылы жер бетінен жойылғаны та-

рихи айғақ. Сонда Елдей қалмақтармен 
соғыс біткенде туылса, оның балалары 
қайдағы дұшпандармен  соғысып, батыр 
атанып жүр? Ондай батырлар тарихта 
да жоқ, жергілікті халық та естіген жоқ. 
Мына кітапша шыққанша Елдейлер де 
естіген жоқ. Сондықтан мұнда келтірілген 
«батырлардың» бәрі ойдан шығарылған, 
оқиғаларға ыңғайланып жазылған.  
Шақабай, Бақтыбай, Күлік, Өтеген деген 
«батырлар» ойдан шығарылған.  

Осы кітапшада жазылған «Қожамберлі 
батыр» Серікқажы Бейісбекұлының 
Матайдың Қожамберді батырын Елдейдің 
«Қожамберлі батырына» айналдырып 
жазған қияли-әңгімесі. Мәшһүр Жүсіп 
Көпеевтің «Мес» деген кітабында 
«Қожамберді айтты» деген өлең берілген. 
(Қазақстан Республикасы ғылым акаде-
миясы кітапханасының сирек кездесетін 
қолжазбалар қорында, № 1170 папка). 
Өлеңде Қожамберді құла жорға, қызыл 
найзамен үйден шыққаны, өзінің ақтылы 
қойы, алалы көп жылқысы болып, көзі 
тоймағанын келтіре: «Өзім шықтым 
осы жолға, қырық бас жігітпен. Тарлан 
боз ат тайып, Серікбай тастап кетті жа-
манынан,  қаныма ара тұрмай» дейді. 
Ал мына кітапшада 1856 жылы Матай-
лар 200 қолмен, Садырлар 200 қолмен 
Құнанбайдың жылқыларын барымталауға 
барған деп, көп оқиғаларды ойдан 
шығарып, әсерлеп жазған. Матайдың 
Қожамберді батырын Қожамберлі деп, 
Қожамбердінің әкесі Жапалақ пен жолда-
сы Серікбайды Қожамберлінің әкесі мен 
жолдасы деп жазған. Егер бұлар 1856 
жылы Құнанбайды барымталауға барса, 
Абай ол кезде 11 жаста болған, ақыл-есі 
толыққан, барлығын білетін кезі, сондай 
оқиға болған деп,кейін қара сөздеріне жа-
зар еді.Ұрлық туралы 11-ші қара сөзінде 
жазылған, барымта туралы айтылмаған.

Нақтысында Қожамберді Өскенбайдың 
(Құнанбайдың әкесі) жылқысын ала-
мын деп қолға түседі. Қожамберді 
Өскенбайдың Досымбек дегенін барым-
тада  өлтіріп алады. Оның Тұйғын деген 
қызы байлаулы  Қожамбердіні қылышпен 
шабады. Құдай сеп болып Қожамберді 
аман қалады.  Қыл арқанмен байланған 
Қожамбердінің екі саны шағаланың са-
нындай болып қалады. Оны орыстар 
кісендеп ұстайды. Кісенде жатып әкесі 
Жапалаққа, ата-енесіне, әйелі Күнжанға, 
жолдасы Серікбайға «Тобықты мені алған 

сені де алар, Серікбай маған келмей жүре 
берші» деген сәлемін жолдайды. Сотта 
орысқа айыбына ақша алып, мені шығар 
деген ұсыныс қылады. Олар қолма-қол 
ақша талап етеді. Оны қайдан алсын 
«соң берейін» деп еңірейді. Мәшһүр 
Жүсіп Көпеев өлеңді Қожамберді Омбы 
қаласында сотта айтқан дейді. 1834 
жылы Өскенбай би Қожамбердіні 45 
бас жылқымды  барымталап алды деп, 
орыстарға ұстап берген. Олар оны Аягөз 
абақтысында 1,5 жыл азаптап ұстайды. 
Омбы соты Қожамбердіні  жеті жылға 
Қиыр-Сібірге айдайды. Қожамберді со-
дан оралмайды.Тұтқындау қапасында 
Қожамберді өлең, жыр толғап шығарып 
айтқаны үшін, ел  қырғыздың Манас баты-
рына теңепті. Қожамбердінің өлең, жыр-
лары толық сақталмаған. Қожамбердінің 
қарымтасын Серікбай бастаған Матайлар 
қайтарған. Серікбай бас болған Матайлар 
Арқат тауына келіп қостарын қалдырып, 
Тобықтылардың малдарын айдап әкетіп 
отырған. Мұны білген Өскенбай би: «Ма-
лымызды қайтарсын, жерімізден кетсін» 
деп елші жібереді. Өскенбайдан келген 
елшіге Серікбай би қияс сөйлеп «Жер де 
менікі, одан өріп шыққан мал да менікі» 
дей келе сөзін өлеңмен жалғап:

«Қанжығалы,  Тобықты жақын жүрсең,
Ағайында қарындас сыбайыңмын.
Орыс пен Қытайға шағым айтсаң,
Өмір бойы арылмас уайымың.
Танысаң  Қаптағай мен Қызайыңмын,
Танымасаң жанды алар Құдайыңмын.
Қаһарлансақ мал түгіл, басың кетіп,
Қайда екенін білмессің жұбайыңның»- 

деп сес қылған. Бұл айтқаны ұзақ бол-
са керек, бізге жеткені осы-ақ. Барымта 
бұрынғы заманда тек қана малдарын 
айдап кету емес – өш алу, кек қайтару 
үшін жасалған.Тобықтының отырған 
жері бұрын Матайдың жері болған. 
Тобықтылар  Ақтөбе жақтан келіп, Ма-
тайларды ығыстырған. Серікбайдың 
жері де менікі, одан өріп шыққан мал да 
менікі деуі сондықтан. Ал Садырлардың 
бұл барымтаға ешқандай қатысы жоқ. 
Құнанбай қажыға, биге, болысқа ешкім 
барымталап бармаған.

Дана халқымыз «Өтіріктің құйрығы бір-
ақ тұтам» - деп бекер айтпаған. Шындық 
әрқашанда ашылады. Сондықтан 
шындықты айтып, шындықты жазайық, 
ағайын!

Оңдасын ЖӨКЕЕВ,
Қарауылтөбе  ауылының түлегі, 

Талдықорған қаласының тұрғыны.

Ұлы Отан соғысы (1941–1945) – адамзат тарихындағы ең сұрапыл 
соғыстардың бірі. Бұл қанды қақтығыста Қазақстаннан 1,2 миллионнан астам 

азамат майданға аттанып, олардың көпшілігі ерлікпен шайқасты.  Қазақстандық 
жауынгерлер Брест қамалынан бастап Берлинге дейінгі шайқастарға қатысып, 

ерекше батылдық танытты. Тылда қалған қазақстандықтар да жеңіске өз 
үлестерін қосты. Олар майданға қажетті азық-түлік, киім-кешек және қару-жарақ 
өндірісін қамтамасыз етті. Қазақстан аумағында жүздеген зауыттар мен фабри-

калар салынды, олар соғыс қажеттіліктері үшін өнім шығарды.

Ескiрмеген естелiк

Марал — асыл тұқымды бұғылардың қатарына кіретін жануар. Оның мүйіздерінің 
ерекше емдік қасиеттері бүкіл әлемде бағаланады және мұндай қасиет басқа тіршілік 
иелерінде кездеспейді. Бұл жануардың салмағы 300-400 килограммға дейін жетеді. 
Денесінің ұзыңдығы — 2,5 метрден асады, ал биіктігі — 1,7 метр. Қысқы мезгілде 
жүнінің түсі сұр-қоңыр болып, көктемде қызғылт түске өзгереді.

Маралдың еті жұмсақ, дәмді, әрі емдік қасиеттерге бай. Сондықтан ерте замандар-
дан аталмыш жануар адамдар тарапынан жоғары бағаланды. Бұғы етіндегі майдың 
мөлшері өте аз.

Маралды сөз еткенде олардың мүйіздеріне соқпай кету әсте мүмкін емес. Ма-
рал мүйіздері дүниежүзінде айрықша бағалы саналады. Міне сондықтан браконер-
лер пайда табу мақсатында кейде заңсыздыққа барып жатады. Осындай құнды 
жануарларды қорғау мақсатында әсіресе маралдардың панта түзетін кезеңде "Жоңғар-
Алатауы" мемлекеттік ұлттық табиғи парк аумағында күшейтілген режимде жорықтар 
ұйымдастырылады. Сондай-ақ парк аумағына кіретін және шығатын жолдарға арнау-
лы бекеттер қойылып, бейсауат жүргендердің құжаттары тексеріледі. Тұрақты түрде 
өткізілетін мұдай шаралар нәтижесінде маралды қорғап, оның өсімін қамтамасыз етуге 
болады. 

Орманшылар тарапынан қызыл кітапқа енген осынау жануарды қорғау жұмыстары 
қарқынды жүргізуде. Табиғат ресурстарын тиімді пайдалану, оларды қорғау мен байы-
та беру мәселесіне қазіргі ғылым мен техниканың қарыштап дамыған кезінде айрықша 
мән беріліп отыр. Болашақ ұрпаққа оларды кемеліне келтіріп табыс етуде біздің ұлттық 
парктің, оның ішінде орманшылардың алатын орны ерекше.

Ж.АҚЖОЛОВ, 
"Жоңғар-Алатауы" МҰТП РММ Сарқан филиалының Аманбөктер 

орманшылығының мемлекеттік инспекторы. 

Орман өрті көбінесе адами фак-
тор салдарынан орын алады екен. 
Сондықтан өрт қауіпсіздігі ережелерін 
үйрететін үгіт-насихат жұмыстарын тек 
өрт сөндіру қызметкерлері ғана емес, 
қоғамдық мекемелер де жүргізуі тиіс. 
Орман шаруашылығының жұмысында 
өрт қауіпсіздігі – бірінші кезектегі 
мәселе.

Орманға барар жолдарда, дема-
латын жерлерде, орман жұмыстары 
жүріп жатқан жерлерде аншлаг пан-
нолар, хабарламалар арқылы өрттен 
сақтандыру шаралары жасалады. 
Алайда, осыларды орман маңында де-
малушылар ескере бермейді. Әр адам 
мұндай ескертулерге байыппен қараса, 
ол орманды өрттен қорғауға, аман 
сақтауға ықпалын тигізетіні анық.

Орман өрттерінің себептері көп. 
Көбіне сөндірілмеген шылымнан не 
аңшылық салдарынан орын алады. 
Аңшылар атқан оқтан шөп жанып 
тұтанады. Сонымен қатар механизатор-
лар да орманда өрт қауіпсіздігін сақтай 
бермейді. Тұтануға бейім майланған 
материалды қай жер болса, сол жер-
ге тастап кетеді, техника қауіпсіздігін 
сақтамайды, көліктің жанында шылым 
шегеді.

Орман-тоғайларда өрт орын алса 
оңайлықпен сөнбейді, айналасындағы 
бірнеше метр жерге дейінгі өсімдік 
ағаштарын, аң-құстардың ұяларын 
жояды. Сонымен қатар бау-бақша егу 
мақсатында егістік жерлерді дайындау 
кезінде өрт қауіпсіздігі шараларына 
онша мән бермей, шөп-шаламды бей-
берекет жағудың соңы орман-тоғай 
өртіне әкелуі мүмкін.

Сол себепті табиғат берген 
байлықты сақтап, орман қорын қорғап, 
өсімін молайтуға көпшілік болып атса-
лысуымыз керек. 

Н. ТОЙБАЗАР,
Бөрлітөбе орман шаруашылығы 

КММ Құрақсу орманшылығының № 
1 шеберлігінің № 2 айналымының 

орман күтушісі.

Темір жолда малдың көп жүруі және 
малдың пойыздың астында қалуы, 
теміржол бойында бөгде адамдардың 
жүруі темір жол тасымалына қауіп 
төндіріп, жүк және жолаушылар пойызы-
на кедергі келтіреді. 

Соңғы уақытта жүк және жолаушы-
лар пойыздардың темір жол жүйесіне 
қараусыз жүрген мал шығып кетуінің сал-
дарынан шұғыл тежеу қолдану фактілері 
көп орын алуда. Соның салдарынан пой-
ыздар қозғалысының кестесі бұзылып, 
жолаушылар қалаған жеріне уақытында 
жете алмайды, жүк пойызында тауарлар 
да мерзімінен кешігіп жетеді. 

Елді мекен тұрғындарымен малды 
темір жолға жақын жерлерге жаймау ту-

Инфекцияның негізгі көзі – иксод тайга кенесі. Бұл жәндіктердің көбеюі үшін 
жануардың немесе адамның қаны қажет. Көктем-жаз маусымдылығы жұқтырушы 
кенелердің биологиясымен байланысты. Вирус инфекция жұқтырған жануарлардың 
қанымен кененің асқазанына еніп, кененің бойына тарайды, содан кейін басқа 
жануарларға беріледі.

Вирустың үй жануарларының (ешкілердің) сүтіне енуі дәлелденген, сондықтан 
адамдар ешкі мен сиыр арқылы алиментарлы жолмен жұқтыруы мүмкін. 

Инкубациялық кезең. Инфекция жұқтырған сәттен бастап кене энцефалитінің 
алғашқы белгілері пайда болғанға дейінгі уақыт шамамен 10-14 күнді құрайды. Бала 
кезінде кене энцефалитіне қарсы егілген адамдарда инкубациялық кезең ұзағырақ бо-
луы мүмкін.

Аурудың бірнеше кезеңі бар: Аса жылдам. Бұл кезеңде алғашқы белгілер бірінші 
күні пайда болады. Тиісті түрде емделмеген жағдайда науқас адам бірден комаға 
түсіп, орталық жүйке жүйесінің салдануынан қайтыс болады. Ұзақ. Бұл жағдайда 
инкубациялық кезеңнің ұзақтығы шамамен бір ай, кейде одан да көп болуы мүмкін.

Аурудың алғашқы белгілері (назар аудару керек): әдетте табиғат аясында 
демалғаннан кейін бір аптадан кейін адамның кенеттен басы ауырып, жүрегі айнып, 
құсуы мүмкін, дене қызуы 39-40° дейін көтеріліп, әлсіздік сезіледі. Содан кейін ми сим-
птомдары байқала бастайды: аяқ-қолдардың салдануы, қылилық, жүйке ұштары ауыр-
сынуы, құрысу, ақыл-есін жоғалту.

Кене энцефалитінің белгілері. Кене шағып алғаннан кейін вирус тіндерде көбейіп, 
лимфа түйіндері мен қанға енеді. Вирус көбейіп, қанға енгенде тұмауға ұқсас белгілер 
пайда болады. Вирус қан-ми тосқауылынан өтіп, ми тінін зақымдайды - неврологиялық 
белгілер пайда болады.

Кене энцефалитінің диагностикасы. Кене энцефалиті кезінде мидың 
томографиялық зерттеулерінің, серологиялық және вирусологиялық зерттеулердің 
көмегімен диагностика жүргізіледі. Барлық көрсеткіштерге сүйене отырып, нақты 
диагноз қойылады. Мидың зақымдануы, ең алдымен, дәрігердің неврологиялық 
тексеруіндегі шағымдар негізінде анықталады. Қабыну және мидың зақымдану сипаты 
белгіленеді, энцефалиттің себептері анықталады.

Кене энцефалитін қалай емдеуге болады? Кене энцефалитінің нақты емі жоқ. 
Кенеге қарсы құралдарды қолданған жөн. 

Кене энцефалиті және оның алдын алу. Кене энцефалитінің нақты алдын-
алу шарасы ретінде вакцинация қолданылады, бұл алдын алудың ең сенімді жолы. 
Эндемиялық аудандарда тұратын немесе сондай аудандарға жиі баратын адамдар 
міндетті түрде вакцина алуы қажет.

Денеге кене жабысқан кезде шұғыл профилактика ретінде вакцинацияланбаған 
адамдарға жасына байланысты бұлшықет ішіне 1,5-тен 3 мл-ге дейін иммуноглобулин 
салынады. 

Г.ОСПАНОВА,
Сарқан аудандық санитариялық-эпидемиологиялық 

бақылау басқармасының бас маманы. 

Злостный сорняк пропашных 

(хлопчатник, кукуруза, соя и др.), реже – 
зерновых и однолетних кормовых куль-
тур. Часто в большом количестве встре-
чается в посадках картофеля.

Щирица запрокинутая, амарант за-
прокинутый (Amaranthus retrofl exus),вид 
растений рода амарант семейства 
амарантовых.Щирица запрокинутая 
(Amaranthus retrofl exus).Высота 20–80 
см. Стебель прямостоячий, сероватый 
от густых коротких волосков, слегка 
угловатый.

Листья довольно крупные, 
яйцевидно-ромбические, на верхушке 
тупые или несколько выемчатые, с не-
большим шипиком. Верхняя сторона 
листа голая; нижняя сторона, край и че-
решок коротковолосистые. Черешок по 
длине почти равен листовой пластинке 
или чуть длиннее её.

Щирица запрокинутая цветёт в июне 
– августе. Цветки собраны на концах 
побегов в очень плотные метельчатые 
соцветия, ветвящиеся в нижней части. 
Прицветники ланцетные, заострённые, 
превышают околоцветник почти вдвое. 

Кене энцефалиті – негізінен адам организмінің жүйке жасушаларын 
зақымдайтын жіті вирустық ауру. Ол ми құрылымдары, перифериялық иннерва-
ция немесе жұлынның тамырлы жүйке ұштарын зақымдауы мүмкін.

Кене энцефалитi

Марал – ќамќорлыќ пен ќорѓауда

ралы түсінік жұмыстары жүргізіліп те жа-
тады. Нұсқаулыққа сай байланған мал 
темір жол бойынан 300 метр қашықтықта, 
ал бақташысымен бос жайылып жүрген 
мал 200 метрден жақын болмауы қажет. 
Тұрғындармен ай сайын темір жол 
ережесімен таныстыру жүргізіліп отыра-
ды. 

Қазақстан Республикасы Әкімшілік 
құқық бұзушылық туралы кодексінің 408 
бабы «ауыл шаруашылығы жануарла-
рын жаю қағидаларын бұзу» бойынша 
үш айлық есептік көрсеткіш мөлшерінде 
айыппұл салынатыны және де ҚР 
ӘҚБтК-нің 559 бабы 1 тармағы «темір 
жолдың бөлінген жолағында мал жаю 
қағидаларын бұзу» бойынша бес айлық 

есептік көрсеткіш мөлшерінде айыппұл 
салынатынын және осы әкімшілік құқық 
бұзушылық бір жыл ішінде қайталанса оң 
айлық есептік мөлшерінде айыппұл салы-
натынын ескертеміз. 

Қараусыз мал пойыз қозғалысына 
және жолаушылар өміріне қауіп 
төндіретінін естен шығармайық.

А. НЕСІПҚАЛИЕВ,
Матай станциясындағы желілік 

полиция бөлімшесінің  бастығы, 
полиция аға лейтенанты. 

Ќараусыз мал поезд 
ќозѓалысына ќауіп тµндіреді

Околоцветник состоит из 5 листочков. 
Растение однодомное; у мужских цветков 
доли околоцветника ланцетные, у жен-
ских – продолговато-линейные. Тычинок 
5, пестик 1 с единственным семязачат-
ком.

Плодоношение в июле – сентябре. 
Плод – односемянная коробочка, короче 
околоцветника, вскрывается поперечной 
кольцевой щелью. Семена около 1 мм, 
чёрные или чёрно-коричневые, блестя-
щие, с острой каймой по краю. На одном 
растении может быть до 117 тыс. семян. 
Оптимальной для их прорастания явля-
ется температура 26–36 °С, минималь-
ной – 6–8 °С. Семена хорошо переносят 
отрицательные температуры, сохраняют 
всхожесть в течение 30–40 лет. В умерен-
ных широтах дают всходы в мае – начале 
июня. Семядоли продолговато-линейные, 
длиной 8–10 мм, шириной 2 мм, на вер-
хушке островатые, к основанию сужен-
ные, серовато-зелёные.

Щирица запрокинутая встречается 
на различных культурах, полях, огоро-
дах, пустырях, лугах, степных склонах, 
береговых обрывах, по берегам водо-
ёмов, у дорог и в населённых пунктах. 
Предпочитает песчаные и супесчаные 
почвы. 

Мерами борьбы с щирицей запро-
кинутой являются периодическая сме-
на пропашных культур кормовыми и 
зерновыми, использование паров, про-
ведение пожнивного лущения стерни, 
глубокой зяблевой вспашки почвы, куль-
тивация в период появления всходов, 
применение гербицидов. Одним из спо-
собов регулирования численности сор-
няка является включение в севооборот 
многолетних трав.

А.БЕГАЛИНОВА,
герболог МСХ РКв АПК КГИ 

«РМЦФДиП» РГУ Сарканского 
районного филиала. 

Орман - 
табиғаттың 

байлығы

Злостный сорняк-щирица запрокинутая

Хабарландыру
Объявление

 ГУ «Отдел ЖКХ, ПТ, АД и ЖИ Сарканского района» сообщает о проведении обще-
ственных слушаний в форме публичных обсуждений раздела «Охрана окружаю-
щей среды» по проекту «Реконструкция и строительство системы водоснабжения 
с.Алмалы Сарканского района область Жетысу». Проектная документация будет до-
ступна на информационной системе НБД СОС и ПР https://hearings.ndbecology.gov.kz/ с 
24 апреля 2025 года. Замечания и предложения принимаются в течение 5 рабочих дней 
с 24.04.2025 по 30.04.2025 г. 

ГУ «Отдел ЖКХ, ПТ, АД и ЖИ Сарканского района» сообщает о проведении обще-
ственных слушаний в форме публичных обсуждений раздела «Охрана окружающей 
среды» по проекту «Реконструкция и строительство системы водоснабжения с.Екиаша 
Сарканского района область Жетысу». Проектная документация будет доступна на ин-
формационной системе НБД СОС и ПР https://hearings.ndbecology.gov.kz/ с 24 апреля 
2025 года. Замечания и предложения принимаются в течение 5 рабочих дней с 24.04.2025 
по 30.04.2025 г. 

Хабарландыру
"Сарқан ауданының ТҮКШ, ЖК, АЖ және ТҮИ" мемлекеттік мекемесі "Жетісу облы-

сы Сарқан ауданының Алмалы ауылында сумен жабдықтау жүйесін қайта жаңарту 
және салу" жобасы бойынша "Қоршаған ортаны қорғау" бөлімін жария талқылау 
түрінде қоғамдық тыңдаулар өткізу туралы хабарлайды. Жобалық құжаттама 2025 
жылғы 24 сәуірден бастап https://hearings.ndbecology.gov.kz/ ҰДБ ақпараттық жүйесінде 
қолжетімді болады. Ескертулер мен ұсыныстар 2025 жылғы 24.04.2025 – 30.04.2025 
жылдар аралығында 5 жұмыс күні ішінде қабылданады. 

Жергілікті атқарушы органның электрондық мекенжайы: «Жетісу облысының 
табиғи ресурстар және табиғат пайдалануды реттеу департаменті» ММ, тел. 8 (7282) 32-
92-67, 7su_expertiza@mail.ru, Талдықорған қаласы, Қабанбай батыр көшесі, 26.  

Объявление

"Сарқан ауданының ТҮКШ, ЖК, АЖ және ТҮИ" мемлекеттік мекемесі "Жетісу облысы 
Сарқан ауданының Екіаша ауылында сумен жабдықтау жүйесін қайта жаңарту және салу" 
жобасы бойынша "Қоршаған ортаны қорғау" бөлімін жария талқылау түрінде қоғамдық 
тыңдаулар өткізу туралы хабарлайды. Жобалық құжаттама 2025 жылғы 24 сәуірден ба-
стап https://hearings.ndbecology.gov.kz/ ҰДБ ақпараттық жүйесінде қолжетімді болады. 
Ескертулер мен ұсыныстар 2025 жылғы 24.04.2025 – 30.04.2025 жылдар аралығында 5 
жұмыс күні ішінде қабылданады. 

Жергілікті атқарушы органның электрондық мекенжайы: «Жетісу облысының табиғи 
ресурстар және табиғат пайдалануды реттеу департаменті» ММ, тел. 8 (7282) 32-92-67, 
7su_expertiza@mail.ru, Талдықорған қаласы, Қабанбай батыр көшесі, 26.  

●Открылось наследство по-
сле смерти гр. Дукенбаева Мурат-
бека Тасбулатовича, умершего 
07 марта 2025 года. Наследникам 
обращаться к нотариусу Ербола-
еву А.А., область Жетісу, Саркан-
ский район, город Саркан, улица 
Тауелсіздік, дом №100, квартира 
№ 16. Тел.+7778 658 98 48.

●Жекеше нотариус Алие-
ва Асем Избасаровна та-
рапынан Курманова Купен 
Садвакасовнаның атына мұра-
герлік іс ашылғаны  туралы ха-
барлайды.

●Паршин Евгений Сергеевич-
тің атына ВС1 санатты ВХ 039405 
нөмірімен тіркелген жүргізуші 
куәлігі  жоғалғанына байланы-
сты жарамсыз деп танылсын.

●Канапьянова Айгуль Садыр-
баевнаның атына тіркелген Мит-
субиси Паджеро автокөлігінің 
489АВО19 мемлекеттік нөмірі 
және техникалық куәлігі, басқа 
да құжаттары  жоғалуына байла-
нысты жарамсыз деп танылсын. 

Жуырда Ұлы Жеңістің 80 жылдығына 
орай Черкасск ауылдық мәдениет үйінің 
ұйымдастыруымен "Ерлік — елге мұра, 
ұрпаққа ұран" атты патриоттық іс-шара 
өтті. Іс-шараның негізгі мақсаты — 
өскелең ұрпаққа елін, жерін қорғаған 
батырларымыздың ерлігін үлгі етіп, 
отансүйгіштікке тәрбиелеу болды.

Шара барысында қатысушылар батыр 
бабаларымыздың ерліктері туралы баян-
дай отырып, патриоттық әндер шырқап, 
өлеңдер оқыды. Сонымен қатар, ерлікке 
толы көріністер қойылып, ел қорғаған 
ерлердің өмірі туралы мағлұматтар ай-
тылды.

Іс-шара жоғары деңгейде өтіп, 
қатысушыларға рухани тәрбие мен 
ұмытылмас әсер сыйлады.

Өз тілшіміз.

Ажал айтып келмейді... 
Сарқан ауданының Құрметті 

азаматы, кезінде осы ауданды 
басқарған Ерғазы Қошанбеков-

тың үлкен немересі Абылай 
Асхатұлы мезгілсіз қайтыс 
болыпты деген қаралы ха-

бар жанымызды тоңдырды. 
Отбасының ауыр қайғысын 

бөлісіп көңілқосымызды ортаға 
саламыз...

Езілмей, егілмей бола ма,
Сынғанын көргенде шынардың.
Бұл ауыр сынақ қой, Ер-аға,
Ажалға араша тұрар кім?! 

Жаныңның тап-таза бұлағын,
Амал не, сұм ажал лайлайды.
Бағыңның балауса құрағы,
Солған соң жапырақ жаймайды.

Жоқ дейді-жүрегің уанбас,
Жоқ дейді-жүрегің нанбайды.
Көзіңнен кетпейді тұман жас,
Көңілден ұмыт боп қалмайды.

Теңселдің бағандай жай ұрған,
Қайғыны қабылда тік тұрып.
Сергітсе сергітер уайымнан,
Ерге тән төзім мен мықтылық...

Жомарт ИГІМАН.

Ерлiк — елге м±ра, ±рпаќќа ±ран

Ажалѓа араша 
т±рар кiм?!

 ОРИЕНТИРОВКА
Разыскива-

ется без вести 
пропавший Ах-
метов Самат 
Кумарханович  
05.07.1960 гр. 
уроженец Сар-
канского райо-
на, область 
Жетісу, который 
01.10.2018 года 
ушел из дома и до настоящего времени 
неизвестно его местонахождение. При 
этом страдает болезнью «Шизофрени-
ей».

Всех кто знает о место нахожде-
ний без вести пропавшего Ахметова 
С.К., просим позвонить по тел: 8-701-
379-89-39, 8-708-423-24-15,  8(72839)2-
15-30.

Р а з ы с к и -
вается без ве-
сти пропавший 
Мангулов Се-
рик Дарубае-
вич 22.01.1966 
гр. уроженец 
С а р к а н с к о г о 
района, область 
Жетісу, который 
07.06.2024 года 
ушел из дома и 
до настоящего времени неизвестно его 
местонахождение.

Всех кто знает о место нахожде-
ний без вести пропавшего Мангулова 
С.Д., просим позвонить по тел: 8-701-
379-89-39, 8-708-423-24-15, 8(72839)2-
15-30.

М.БЕЙСЕНБІ, 
старший оперуполномоченный 

ОКП  Сарканского РОП, 
капитан полиции.

«Жоңғар Алатауы МҰТП» РММ Сарқан филиалының аумағында орман өртіне 
қарсы алдын алу жұмыстары тұрақты және жүйелі түрде жүзеге асырылады. Бұл 
жұмыстар келесі бағыттарда жүзеге асырылады: 1. Орман өрттеріне мониторинг 
жүргізу.  Орман өртіне қарсы күрестің алғашқы қадамы – өрт қаупін бақылау мен мо-
ниторинг жүргізу. Сарқан филиалы орман өрттерін алдын ала болжау үшін арнайы 
мониторинг жүйелерін пайдаланады. Бұл жұмыстар жергілікті бақылаушылар мен 
арнайы қызметтер арқылы жүзеге асырылады. Өрттердің жиі кездесетін маусымда-
ры мен қауіпті аймақтары анықталып, сол аймақтарға қосымша назар аударылады. 
2. Өрт қауіпсіздігі бойынша ақпараттық жұмыстары. Орман өртінің алдын алу үшін 
ауыл тұрғындары мен саяхатшылар арасында ақпараттық жұмыстар жүргізіледі. Бұл 
шаралар арқылы адамдарға орман өрті қауіпі туралы ескерту жасалады және орман 
аумақтарына шығатын адамдарға қауіпсіздік ережелері түсіндіріледі. Мысалы, жаз ай-
ларында орман аумақтарында отпен жұмыс жасауға тыйым салу туралы хабарламалар 
жарияланады. 3. Өртке қарсы жабдықтармен қамтамасыз ету. Орман өртін сөндіруге 
қажетті техникалық жабдықтар мен құралдардың жеткілікті болуы өте маңызды. 
«Жоңғар Алатауы МҰТП» Сарқан филиалының аумағында өрт сөндіру техникасы мен 
құралдары дайын тұрады. Арнайы көліктер мен өрт сөндіру құралдарын пайдалану, 
сондай-ақ орман алқаптарында су қорларын жинақтау жұмыстары жүргізіледі. 4. Өртке 
қарсы жолақтар жасау. Ормандардың өртенуін алдын алу үшін өртке қарсы жолақтар 
(қоқыстар мен құрғақ өсімдіктерді жинап, өрт қауіпсіздігін қамтамасыз ететін бос жер-
лер) құрылады. Бұл жолақтар өрттің орманға таралуын тоқтату үшін тиімді әдіс бо-
лып табылады. 5. Орманды тазарту жұмыстары. Ормандарда құрғақ шөптер мен ағаш 
бұтақтарының тазалануы өте маңызды. Бұл жұмыстар да орман өртінің алдын алу ша-
раларына жатады. Сарқан филиалының қызметкерлері осы мақсатта тұрақты түрде 
орманды тазартуды жүзеге асырады. Сондай-ақ, табиғи апаттардан кейін қалатын 
орман қалдықтарын уақытында жою жұмыстары да атқарылады. 6. Қоғамдық қатысу 
мен волонтерлік жұмыс. Орман өртіне қарсы күресте қоғамдық қатысу да маңызды 
рөл атқарады. Сарқан филиалы жергілікті тұрғындарды, табиғат сүйгіш жастар мен 
еріктілерді тартады. Олар орман өртінің алдын алу шараларына қатыса алады, 
сондай-ақ орманды қорғау бойынша ақпараттық жұмыстар жүргізеді.

Орман өртіне қарсы күрес тек мемлекеттік мекемелердің ғана емес, әрбір азаматтың 
да ортақ міндеті болуы керек. Сондықтан, «Жоңғар Алатауы» мемлекеттік ұлттық 
табиғи паркі мен Сарқан филиалының қызметкерлері мен жергілікті тұрғындары бірігіп, 
табиғаттың тұтастығын қорғауға өз үлестерін қосуда. Бұл жұмыстың тиімділігі мен 
нәтижелілігі тек ұжымдық күш-жігер арқылы ғана қол жеткізіледі.

А.НУРГОЖАНОВ, 
Сарқан филиалы Аманбөктер орманшылығының орманшысы. 

ОРМАН ¤РТIНIЊ  АЛДЫН АЛУ 
Ж¦МЫСТАРЫ


